
Հիմք ընդունելով «Պետական ոչ առևտրային կազմակերպությունների մասին» Հայաստանի Հանրապետության օրենքի 24-րդ հոդվածի 1-ին մասը և «Հիմնադրամների մասին» Հայաստանի Հանրապետության օրենքի 9-րդ հոդվածը, 10-րդ հոդվածի 4-րդ մասը` Հայաստանի Հանրապետության կառավարությունը որոշում է.

1. «Ֆիզիկական կուլտուրայի հայկական պետական ինստիտուտ» պետական ոչ առևտրային կազմակերպությունը (պետական գրանցման համարը՝ 273.210.03321) վերակազմավորել «Հայաստանի ֆիզիկական կուլտուրայի և սպորտի պետական ինստիտուտ» հիմնադրամի (այսուհետ` հիմնադրամ):

2. Հաստատել հիմնադրամի կանոնադրությունը` համաձայն N 1 հավելվածի: 

3. Հայաստանի Հանրապետության անունից հանդես եկող պետական կառավարման լիազոր մարմին սահմանել Հայաստանի Հանրապետության կրթության և գիտության նախարարությանը: 

4. Հիմնադրամի տնօրեն-ռեկտորի ժամանակավոր պաշտոնակատար (այսուհետ` ռեկտորի ժամանակավոր պաշտոնակատար) նշանակել Վահրամ Բազմասերի Առաքելյանին (անձնագիր` AK 0511147, տրված՝ 25. 05. 2010 թ., 011-ի կողմից):
5. Առաջարկել հիմնադրամի ռեկտորի ժամանակավոր պաշտոնակատարին սույն որոշումն ուժի մեջ մտնելուց հետո երկամսյա ժամկետում Հայաստանի Հանրապետության օրենսդրությամբ սահմանված կարգով ապահովել հիմնադրամի պետական գրանցումը:

6. Սահամանել որ «Ֆիզիկական կուլտուրայի հայկական պետական ինստիտուտ» պետական ոչ առևտրային կազմակերպության գիտական խորհուրդը իր գործունեությունը  կարող է շարունակել մինչև  ինստիտուտի գիտական խորհրդի ձևավորումը:

7. Հայաստանի Հանրապետության կրթության և գիտության նախարարության   «Ֆիզիկական կուլտուրայի հայկական պետական ինստիտուտ» պետական ոչ առևտրային կազմակերպությանն ամրացված՝ Հայաստանի Հանրապետության սեփականությունը հանդիսացող N 2 հավելվածում նշված անշարժ գույքը հետ վերցնել և թողնել Հայաստանի Հանրապետության կառավարությանն առընթեր պետական գույքի կառավարման վարչության տնօրինությանը:

8.   «Հայաստանի Հանրապետության կառավարությանն առընթեր պետական գույքի կառավարման վարչության տնօրինությանը հանձնված պետական սեփականություն հանդիսացող, սույն որոշման  N 3  հավելվածում նշված գույքն անորոշ ժամկետով, անհատույց օգտագործման  իրավունքով տրամադրել «Հայաստանի ֆիզիկական կուլտուրայի և սպորտի պետական ինստիտուտ» հիմնադրամին:

9. Հայաստանի Հանրապետության կառավարությանն առընթեր պետական գույքի կառավարման վարչության պետին՝ սույն որոշման 7-րդ և 8-րդ կետերում նշված գործըն​թացի ավարտից հետո վեցամսյա ժամկետում համալսարանի հետ կնքել N 3 հավելվածում նշված գույքի համար ինստիտուտի հետ  կնքված  անհատույց օգտագործման պայմանագրերում սույն որոշումից բխող պայմանագրերի փոփոխման մասին համաձայնագրեր՝ դրանում նախատեսելով դրույթ այն մասին, որ պայ​մանագիրը կարող է լուծվել հիմնադրի կողմից՝ դրա մասին գրավոր ծանուցելով հա​մալսարանին, պայմանագրի նոտարական վավերացման, պայմանագրից ծագող գույքա​յին իրավունքների պետական գրանցման ծախսերն իրականացնելով հիմնադրամի միջոց​ների հաշվին:

10.Հայաստանի Հանրապետության կրթության և գիտության նախարարին` 

1) սույն որոշումն ուժի մտնելուց հետո մեկամսյա ժամկետում՝ 

ա. ապահովել «Ֆիզիկական կուլտուրայի հայկական պետական ինստիտուտ»  պետական ոչ առևտրային կազմակերպությանը սեփականության իրավունքով և անհատույց օգտագործման իրավունքով պատկանող գույքի, ինչպես նաև պարտավորությունների կազմի ճշտման գործընթացը,

բ. հաստատել «Ֆիզիկական կուլտուրայի հայկական պետական ինստիտուտ»  պետական ոչ առևտրային կազմակերպության գույքի, այլ գույքային իրավունքների, ինչպես նաև պարտատերերին և պարտապաններին վերաբերող բոլոր (ներառյալ վիճարկվող) պարտավորությունների «Հայաստանի ֆիզիկական կուլտուրայի և սպորտի պետական ինստիտուտ» հիմնադրամին փոխանցման ակտը.

2) հիմնադրամի պետական գրանցումից հետո եռամսյա ժամկետում՝ 

 ա. Հայաստանի Հանրապետության վարչապետի հաստատմանը ներկայացնել       հիմնադրամի հոգաբարձուների խորհրդի կազմը, 
 բ. ապահովել «Ֆիզիկական կուլտուրայի հայկական պետական ինստիտուտ»  պետական ոչ առևտրային կազմակերպությանը սեփականության իրավունքով պատկանող գույքը, սեփականության իրավունքով հիմնադրամին փոխանցելու հանձնման-ընդունման գործընթացը։ 

11. «Հայաստանի ֆիզիկական կուլտուրայի և սպորտի պետական ինստիտուտ» հիմնադրամը «Ֆիզիկական կուլտուրայի հայկական պետական ինստիտուտ» պետական ոչ առևտրային կազմակերպության իրավահաջորդն է և նրան է անցնում վերակազմակերպված իրավաբանական անձի իրավունքներն ու պարտականությունները՝ փոխանցման ակտին համապատասխան:

12. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ կրթության և գիտության նախարար Լևոն Մկրտչյան 

Հավելված N1

ՀՀ կառավարության 2016 թ.
                                              __-ի N________-Ն որոշման

Կ Ա Ն Ո Ն Ա Դ Ր ՈՒ Թ Յ ՈՒ Ն
«ՀԱՅԱՍՏԱՆԻ ՖԻԶԻԿԱԿԱՆ ԿՈՒԼՏՈՒՐԱՅԻ ԵՎ ՍՊՈՐՏԻ ՊԵՏԱԿԱՆ ԻՆՍՏԻՏՈՒՏ» ՀԻՄՆԱԴՐԱՄԻ
I. ԸՆԴՀԱՆՈՒՐ ԴՐՈՒՅԹՆԵՐ
1. «Հայաստանի ֆիզիկական կուլտուրայի և սպորտի պետական ինստիտուտ» հիմնադրամը (այսուհետ` ինստիտուտ) կրթական, գիտահետազոտական և ուսումնադաս​տիա​րակչական ինքնավար, բարձրագույն ուսումնական հաստատու​թյուն է, որի գործու​նեու​թյունը նպատա​կաուղղված է ֆիզիկական կուլտուրայի և սպոր​տի բնագա​վառ​ներում կրթական գործընթաց​ների և գիտական հետազո​տու​թյուն​ների կազմակերպմանը` բարձրա​գույն և հետբուհական մաս​նագի​տական մակարդակներում՝ օրենքով նախա​տես​ված կարգով և կրթական ծրագրե​րին համապատասխան:
2. Ինստիտուտը «Ֆիզիկական կուլտուրայի հայկական պետական ինստիտուտ» պետական ոչ առևտրային կազմակերպության (պետական գրանցման համարը՝ 273.210.03321) իրավահաջորդն է (փոխանցման ակտին համապատասխան): 

3. Ինստիտուտն իր գործունեությունն իրականացնում է Հայաստանի Հանրա​պե​տության Սահմանադրությանը, Հայաստանի Հանրապետության քաղաքա​ցիա​կան օրենսգրքին, «Հիմնադրամների մասին» Հայաստանի Հանրապետության օրենքին, «Կրթության մասին» Հայաստանի Հանրապետության օրենքին, «Բարձրագույն և հետբուհական մասնագիտական կրթության մասին» Հայաստանի Հանրապետության օրենքին, այլ իրավական ակտերին և սույն կանոնադրությանը համապատասխան:

4. Ինստիտուտի հիմնադիրը Հայաստանի Հանրապետությունն է` ի դեմս Հայաստանի Հանրապետության կառավարության: Հայաստանի Հանրապետության անունից հանդես եկող պետական կառավարման լիազոր մարմինը Հայաստանի Հանրապետության կրթության և գիտության նախարարությունն է:

5. Հիմնադրամի անվանումն է`

1) հայերեն լրիվ` «Հայաստանի ֆիզիկական կուլտուրայի և սպորտի պետական ինստիտուտ» հիմնադրամ.

2) հայերեն կրճատ` ՀՖԿՍՊԻ հիմնադրամ.

3) ռուսերեն լրիվ` «Государственный Институт физической культуры и спорта Армении» фонд.

4) ռուսերեն կրճատ` ГИФКСА фонд.

5) անգլերեն լրիվ` «Armenian State Institute of Physical Culture and Sport» foundation.

6) անգլերեն կրճատ` «ASIPCS» fօսոdatiօո։

6. Ինստիտուտի գտնվելու վայրն է` Հայաստանի Հանրապետություն, քաղ. Երևան, 375070, Ալեք Մանուկյան փող. 11։

II. ԻՆՍՏԻՏՈՒՏԻ ԻՐԱՎԱԿԱՆ ԿԱՐԳԱՎԻՃԱԿԸ
7. Ինստիտուտն իրավաբանական անձ է, ստեղծված է համարվում պետական գրանցման պահից և գործում է անժամկետ:

8. Ինստիտուտը Հայաստանի Հանրապետությունում և դրանից դուրս կարող է ստեղծել մասնաճյուղեր և ներկայացուցչություններ, ինչպես նաև հիմնարկներ, որոնք գործում են ինստիտուտի հոգաբարձուների խորհրդի կողմից հաստատված կանոնադրու​թյուններին համապատասխան:

9. Ինստիտուտն ունի առանձնացված գույք, որը հաշվառվում է ինքնուրույն հաշվեկշռում, կարող է իր անունից ձեռք բերել ու իրականացնել գույքային և անձնական ոչ գույքային իրավունքներ, կրել պարտականություններ, դատարանում հանդես գալ որպես հայցվոր կամ պատասխանող:

10. Ինստիտուտն իրավունք ունի օրենքով սահմանված կարգով բացելու բանկային հա​շիվ​ներ Հայաստանի Հանրապետության և օտարերկրյա պետությունների բանկե​րում՝ Հայաստանի Հանրապետության դրամով և (կամ) արտարժույթով:

11. Ինստիտուտի գործունեության ընթացքում ստացված ամբողջ եկամուտը պետք է օգտա​գործվի նրա կանոնադրական նպատակների իրականացման  համար:

12. Ինստիտուտն իր կանոնադրության  համապատասխան՝

1) օգտագործում է հիմնադրի կողմից ՀՊՄՀ-ին տրամադրված գույքը.

 2) տնօրինում, օգտագործում և տիրապետում է սեփականության իրավունքով       իրեն պատկանող գույքը:

13. Ինստիտուտy կարող է ունենալ իր անվանումը պարունակող  Հայաստանի Հանրապետության պետական զինանշանի պատ​կե​րով կլոր կնիք, դրոշմակնիք, ձևաթղթեր և անհատականացման այլ միջոցներ, ինչպես նաև խորհրդանիշ, որն ունի շրջանաձև պատկեր և իր մեջ ներառում է ինստիտուտի անվանումը` հայերեն, ռուսերեն և անգլերեն լեզուներով, կենտրոնում պատկերված է բացված գիրք` Հայաստանի Հանրապետության պետական դրոշով և օլիմպիական 5 օղակներ ունեցող բոցավառվող ջահով:

14. Հիմնադիրը պատասխանատվություն չի կրում ինստիտուտի պարտավորու​թյուն​ների համար, իսկ ինստիտուտը պատասխանատվություն չի կրում իր հիմնադրի պարտա​վո​​րու​​թյունների համար: Ինստիտուտն իր պարտավորությունների համար պատաս​խա​նատ​վու​թյուն է կրում իրեն պատկանող գույքով:
15. Ինստիտուտի իրավունքները կարող են սահմանափակվել միայն օրենքով նախատեսված դեպքերում:

III. ԻՆՍՏԻՏՈՒՏԻ ՆՊԱՏԱԿՆԵՐԸ, ԽՆԴԻՐՆԵՐԸ ԵՎ ԻՐԱՎԱՍՈՒԹՅՈՒՆՆԵՐԸ

16. Ինստիտուտի նպատակներն են.

1) Բարձրագույն և հետբուհական մասնագիտական կրթության, ինչպես նաև հանրակրթական, նախնական մասնագիտական, միջին մասնագիտական, լրացուցիչ, շարունակական կրթության կազմակերպումը և իրականացումը.

2) Ֆիզիկական դաստիարակության, սպորտային մանկավարժության, կրթության, գիտության և մարզական ոլորտներում բարձրորակ և համապատասխան աշխատաշուկայում մրցունակ մասնագետների պատրաստելը.

3) սպորտային մանկավարժության, ֆիզիկական կուլտուրայի, սպորտի և սոցիալական բնագավառներում ստեղծագործական, նորարական, ուսումնական, մեթոդական, խորհրդատվական, գիտահետազոտական և գիտամանկավարժական գործունեության իրականացումը.

4) մանկավարժական, հումանիտար, առողջարարական, վերականգնողական հասարակական գործունեության իրականացումը:

17. Ինստիտուտի առջև դրված խնդիրներն են.

1)  կրթության, մանկավարժության, սոցիալական գիտությունների և մշակույթի բնագավառներում մասնագետների պատրաստման ծրագրերի բովանդակության ու մեթոդների մշակումը և զարգացումը, մանկավարժական գործընթացի կազմակերպումն ու կատարելագործումը.

2) ֆիզիկական կուլտուրայի և սպորտի ոլորտի համար բարձր որակավորում ունեցող տարբեր աստիճանների՝ բակալավրի, մագիստրոսի և հետազոտողի մասնագետների, ինչպես նաև գիտամանկավարժական կադրերի պատրաստումը, բարձրագույն կրթություն ունեցող մասնագետների վերապատրաս​տումը, որակավորման բարձրացումը, վերաորակավորումն ու խորհրդատվությունը,

3) ազգաբնակչության ֆիզիկական դաստիարակության, սպորտային պատրաստության, առողջ ապրելակերպի կազմակերպման հարցերի մշտադիտարկում, իրականացում և վերահսկում,

4) բնական, տեխնիկական, տնտեսագիտական, հասարակագիտական և հումանիտար գիտությունների բնագավառներում գիտական, ուսումնական և գիտամեթոդական հետա​զոտությունների իրականացումը, մարզական գիտության բազմակողմանի զարգացումը,

5) կրթության որակի ապահովման համապատասխան համակարգերի ներդրումը,
6) շահառուների կրթական գործընթացի անընդհատության, հաջորդականության, շարունա​կա​​կա​նության, մրցունակության, թափանցիկության և հրապարակայնության ապահո​վու​մը,
7) կրթության, գիտության և խորհրդատվության ինտեգրացման հիման վրա ուսուցման բովանդակության կատարելագործումը, նոր և հեռանկարային մասնագիտությունների համակարգերի մշակումն ու արմատավորումը,

8) գիտական մշակումների արդյունքների ներդրումն ուսումնամարզական աշխատանք​նե​րում և խորհրդատվական աշխատանքների իրականացումը:

18. Ինստիտուտին առաջադրված խնդիրներին համապատասխան իրավասու է.

1) իրականացնելու բարձրագույն, հետբուհական մասնագիտական, ինչպես նաև հանրակրթական, նախնական մասնագիտական, միջին մասնագիտա​կան, լրացուցիչ, շարունակական կրթության ծրագրերի կազմակերպումը և իրականացումը.  

2)  ըստ կրթական ծրագրերի` կազմակերպելու դիմորդների, այդ թվում` օտարերկրյա   քաղաքացիների ընդունելությունը և ուսումնական գործընթացը.

              3)  պետական կրթական չափորոշիչներին համապատասխան` մշակելու և հաստա​տելու ուսումնական պլաններ, բարձրագույն և հետբուհական մասնագիտական կրթական և առարկայական ծրագրեր.

4) ինքնուրույն որոշելու ուսումնական գործընթացի կազմակերպման, կրթական տեխնոլոգիաների ներդրման, սովորողների ընթացիկ և ամփոփիչ գնահատման, ատեստավորման ձևերի և կանոնակարգերի ընտրության հարցերը.

5) շնորհելու մասնագիտական կրթության` Հայաստանի Հանրապետության օրենսդրությամբ սահմանված որակավորման աստիճաններ.

6) շնորհելու ՀՊՄՀ-ի պատվավոր կոչումներ, մրցանակներ, անվանական կրթա​թոշակներ, պարգևատրելու ՀՊՄՀ-ի մեդալով և (կամ) պատվոգրով.

7) սահմանելու իր կառուցվածքը, կառուցվածքային ստորաբաժանումների կառա​վարման կարգը, օրենքով սահմանված կարգով ստեղծելու, վերակազմակերպելու և լուծարելու մասնաճյուղեր, ինստիտուտներ, ֆակուլտետներ, ամբիոններ, լաբորատորիաներ, կենտրոններ, քոլեջներ, դպրոցներ, մանկապարտեզներ, ինչպես նաև կրթական գործընթաց​ների կազմակերպման և սույն կանոնադրությամբ նախատեսված գործունեության այլ տեսակների իրականացման համար անհրաժեշտ այլ կառուցվածքային ստորաբաժանումներ.

8) ինքնուրույն որոշելու բոլոր տարակարգերի աշխատողների հաստիքացուցակը, իրականացնելու աշխատողների ընտրությունը, նշանակումը, տեղաբաշխումը և ատեստա​վորումը.

              9) մշակելու և ներդնելու ՀՊՄՀ-ի ընտրովի պաշտոնների ու պրոֆեսորադասա​խո​սական կազմի ընտրության կարգերը Հայաստանի Հանրապետության օրենսդրությամբ սահմանված կարգով.

10) տնօրինելու իր ֆինանսական միջոցները, ինքնուրույն որոշելու դրանց օգտագործման ուղղությունները՝ ներառյալ իր աշխատողների վարձատրության և նյութական խրախուսման կարգը և չափերը.

 11) անհրաժեշտ պայմաններ ստեղծելու սովորողների և աշխատողների առողջության պահպանման, կենցաղի, սննդի, հանգստի, բուժման կազմակերպման, ֆիզիկական և հոգևոր զարգացման համար.

   12) կազմակերպելու մասնագետների որակավորման բարձրացման, վերապատրաստ​ման և լրացուցիչ կրթության ծրագրեր.

    13)  կնքելու պայմանագրեր ու համաձայնագրեր հանրապետության և օտարեր​կր​յա համալսարանների, գիտական հիմնարկների, գիտակրթական կենտրոնների, պետական մարմինների, այլ կազմակերպությունների, իրավաբանական և ֆիզիկական անձանց հետ, սահմանված կարգով օտարերկրյա պետություններում ստեղծելու առանձնացված ստորաբաժանումներ և այլն.

14)  իրեն օգտագործման իրավունքով տրամադրված գույքը հանձնելու վարձակա​լության` Հայաստանի Հանրապետության օրենսդրությամբ սահմանված կարգով։ Հանձնված գույքի վարձակալության ժամկետը չի կարող սահմանվել մեկ տարվանից ավելի՝ բացա​ռությամբ հիմնադրի կողմից սահմանված դեպքի: Հանձնված գույքի վարձակալության հանձնման արդյունքում ստացված եկամուտները պետական սեփականություն են.

15) կազմակերպելու Հայաստանի Հանրապետության և արտասահմանյան այլ գիտակրթական հաստատությունների հետ համագործակցություն և փորձի փոխանակում, իրականացնելու համատեղ գիտական և ուսումնական միջոցառումների ու համալիր ծրագրեր, այդ թվում՝ միջազգային սեմինարներ, համաժողովներ, աշխատանքային հանդիպումներ,  գիտակրթական ցուցահանդեսներ և այլն.

 16) իրականացնելու Հայաստանի Հանրապետության օրենքով և սույն կանոնադրու​թյամբ չարգելված այլ գործունեություն:

    19. Արգելվում է ինստիտուտում հասարակական-քաղաքական, հասարակական և կրո​նական կազմակերպությունների, դրանց կազմակերպական կառույցների ստեղծումն ու գոր​​ծու​նեու​թյունը` բացառությամբ արհեստակցական, մասնագիտական, մշակութային, մա​ր​զական, սովորողների և շրջանավարտների կազմակերպությունների ու միու​թյուն​ների:
20. Ինստիտուտը կարող է անձամբ զբաղվել ձեռնարկատիրական գործունեության հետևյալ տեսակներով.

1) բարձրագույն և հետբուհական մասնագիտական կրթության, ինչպես նաև հանրակրթական, նախնական մասնագիտական, միջին մասնագի​տական, լրացուցիչ, շարունակական կրթության  կազմակերպում.

2) օտարերկրացի դիմորդների նախապատրաստական և բոլոր աստիճանների կրթության կազմակերպում,

3) գիտամանկավարժական կադրերի պատրաստում, վերապատրաստում, մասնա​գի​տա​կան որակավորման բարձրացում,

4) գիտահետազոտական, գիտատեխնիկական աշխատանքների իրա​կանացում.

5) խորհրդատվական ծառայության կազմակերպում,

6) հրատարակչական, տպագրական գործունեության ծավալում և դրա արդյունքների իրացում.

7)   ինստիտուտի աշխատողների, սովորողների և այլ անձանց հանրային սննդի, հանգստի, բուժման, կենցաղի կազմակերպում և սպասարկում.         

սովորողների և աշխատողների սննդի կազմակերպում.

8) համակարգչային տեղեկատվական ծառայությունների մատուցում, հա​մա​կարգչային ծրագրերի, լեզուների  և այլ դասընթացների ուսուցման  կազմակերպում:
IV. ԻՆՍՏԻՏՈՒՏԻ ՇԱՀԱՌՈՒՆԵՐԸ
21. Ինստիտուտի շահառուները կրթական, գիտական, գիտաարտադրական և սույն կանոնադրությամբ նախատեսված բնագավառներին առնչություն ունեցող ֆիզիկական և իրավաբանական անձիք են:

V. ԻՆՍՏԻՏՈՒՏԻ ԻՐԱՎՈՒՆՔՆԵՐՆ ՈՒ ՊԱՐՏԱԿԱՆՈՒԹՅՈՒՆՆԵՐԸ
22. Ինստիտուտն  իրավունք ունի`

1) անարգել տարածելու տեղեկություններ իր գործունեության մասին.

2) հիմնադրել մամուլի և զանգվածային լրատվության այլ միջոցներ
3) պետական և տեղական ինքնա​կա​ռա​վար​ման մարմիններից, հասարակական կազմակերպություններից օրենքով սահմանված կարգով ստանալ տեղեկություններ, որոնք  անհրաժեշտ են իր կանոնադրական նպատակներն  իրականացնելու համար.

4) ստեղծել առանձնացված ստորաբաժանումներ (մասնաճյուղեր, ներկայացուցչություններ) և հիմնարկներ.
5) ստեղծել տնտեսական ընկերություններ կամ լինել նրանց մասնակիցը.

6) ինստիտուտը, Հայաստանի Հանրապետության օրենսդրությանը և իր կանո​նադրու​​թյա​նը համապատասխան, կարող է անդամակցել միջազգային և օտա​րերկրյա ոչ պետական կազմակերպություններին.
7) պայմանագրային կարգով ներգրավելու ներդնողների՝ ուղղած ինստիտուտի հիմնական և ձեռնարկատիրական գործունեության ընդլայնմանը, ընդ որում, բացառելով հիմնադրի կողմից ինստիտուտի օգտագործմանը հանձնված գույքի, այդ թվում՝ շենքերի, շինությունների և հողատարածքների գրավադրումը, օտարումը կամ անհատույց օգտագործման հանձնելը.

8) իրականացնելու օրենքով չարգելված ցանկացած այլ գործունեություն:

23. Ինստիտուտը պարտավոր է՝

1) գործել Հայաստանի Հանրապետության Սահմանադրությանը, «Հիմնադրամների մասին» Հայաստանի Հանրապետության օրենքին, միջազգային իրավունքի նոր​մերին և սկզբունքներին, ինչպես նաև սույն կանոնադրությանը համապա​տաս​խան,

2) հրապարակել ամենամյա հաշվետվություն իր գործունեության մասին, օրենքով նախատեսված դեպքում նաև ֆինանսական հաշվետվությունների աուդիտի եզրակացությունը,

3) օրենքով սահմանված կարգով վարել գործավարություն և հաշվապահական հաշ​վառում,

4) օրենսդրությամբ նախատեսված դեպքերում և կարգով տեղեկատվություն ու հաշ​վետվություններ ներկայացնել պետական մարմիններին,

5) ապահովել սույն կետում նշված հաշվետվություններին ծանոթանալու մատչե​լիու​թյունը, թափանցիկությունը,

6) իրականացնել օրենքով սահմանված այլ պարտականություններ:

VI. ԻՆՍՏԻՏՈՒՏԻ ՄԱՐՄԻՆՆԵՐԸ
24. Ինստիտուտի կառավարումը հիմնված է իր ինքնավարության վրա` միանձնյա և կոլեգիալ կա​ռա​վարման սկզբունքների զուգակցմամբ, հիմնադրի, լիազոր մարմնի, ինստիտուտի հոգաբարձուների խորհրդի, ինստիտուտի գիտական խորհրդի և ինստիտուտի ռեկտորի գործառույթների իրականացմամբ:

25. Ինստիտուտն իր գործունեությունն իրականացնում է իր մարմինների միջոցով:
26. Ինստիտուտի կառավարման մարմիններն են`
1) ինստիտուտի հոգաբարձուների խորհուրդը.

2) տնօրենը (այսուհետ` ռեկտոր)։
27. Ինստիտուտի կառավարման բարձրագույն և հսկողություն իրականացնող մար​մինը հոգաբարձուների խորհուրդն է, որի լիազորությունների ժամկետը 5 տարի է: Հոգա​բար​ձուների խոր​հուր​դը ձևավորվում է հիմնադրի, լիազորված մարմնի, ինչպես նաև ինստիտուտի պրոֆե​սո​րա​դասախոսական կազմի և ուսանողության ներկայա​ցու​ցիչ​նե​րից: Ինստիտուտի հոգա​բար​ձուների խոր​հուր​դի անդամների թիվը  24-ն է:

28. ՀՊՄՀ-ի պրոֆեսորադասախոսական կազմից հոգաբարձուների խորհրդի անդամության թեկնածուներ են առաջադրում ՀՊՄՀ-ի կառուցվածքային ստորաբաժա​նում​ները: ՀՊՄՀ-ի կառուցվածքային ստորաբաժանումներից առաջադրված թեկնածուներն ընտրվում են ՀՊՄՀ-ի գիտական խորհրդում և ներկայացվում լիազոր մարմին: Պրոֆեսորադասախոսական կազմից ընտրված հոգաբարձուների խորհրդի անդամները կազմում են խորհրդի անդամների 25 տոկոսը:

29. ՀՊՄՀ-ի սովորողների ներկայացուցիչներից հոգաբարձուների խորհրդի անդա​մու​թյան թեկնածուներ են առաջադրում ֆակուլտետների ուսանողական խորհուրդները: Ուսանողական խորհուրդների կողմից խորհրդի անդամության թեկնածու կարող է առաջադրվել բարձր առաջադիմություն և ակտիվ հասարակական դիրքորոշում ունեցող ցանկացած սովորող: Ուսանողական խորհուրդն ընտրում է ուսանողական համակազմից առաջադրված թեկնածուներին և ներկայացնում լիազոր մարմնին: Սովորողների կողմից ընտրված հոգաբարձուների խորհրդի անդամները կազմում են խորհրդի անդամների 25 տոկոսը և խորհրդի անդամի լիազորություններն իրականացնում են ինստիտուտում իրենց սովորելու ժամանակահատվածում:

30. Հիմնադրի անունից հոգաբարձուների խորհրդի անդամներ է առաջադրում Հայաստանի Հանրապետության վարչապետը՝ պետական պաշտոն զբաղեցնող անձանցից (խորհրդի կազմի 25 տոկոսը):

31. Լիազոր մարմնի կողմից հոգաբարձուների խորհրդի անդամներ են առաջադրվում կրթության, գիտության, մշակույթի և տնտեսության տարբեր ոլորտների ճանաչված ներկայացուցիչներ, ինչպես նաև ինստիտուտի հետ համագործակցող գործատուներ (խորհրդի կազմի 25 տոկոսը):

32.  Առաջադրված անձանց թեկնածությունների հիման վրա հոգաբարձուների խորհրդի կազմը, լիազոր մարմնի ներկայացմամբ, հաստատում է Հայաստանի Հանրա​պետության վարչապետը:

33. Հոգաբարձուների խորհրդի անդամ կարող են լինել 18 տարին լրացած գործունակ ֆիզիկական անձինք, ովքեր չեն կարող լինել ինստիտուտի այլ մարմնի անդամներ:

34. Հոգաբարձուների խորհրդի նախագահին ընտրում են հոգաբարձուների խորհրդի անդամները՝ խորհրդի անդամների կազմից (բացի ուսանողության ներկայա​ցուցիչներից), հոգաբարձուների խորհրդի անդամների ընդհանուր թվի ձայների մեծամասնությամբ։ 

35. Ինստիտուտի հոգաբարձուների խորհրդի անդամներն իրենց պարտականությունները կատարում են առանց վարձատրության՝ հասարակական հիմունքներով: Հոգաբարձուների խորհրդի անդամների համար կարող է սահմանվել փոխհատուցում՝ նրանց այն ծախսերի համար, որոնք կապված են հոգաբարձուների խորհրդի անդամի պարտականությունների կատարման հետ: Փոխհատուցման վճարման կարգը սահմանում է հոգաբարձուների խորհուրդը:

36. Հոգաբարձուների խորհրդի անդամներն իրավունք ունեն`

1) ներկայացնելու առաջարկություններ հոգաբարձուների խորհրդի նիստի օրակարգի և քննարկվող հարցերի վերաբերյալ.

 2) նախապատրաստելու և հոգաբարձուների խորհրդի քննարկմանը ներկայացնելու հարցեր, առաջարկություններ և որոշումների նախագծեր.

3) ստանալու տեղեկություններ ինստիտուտի գործունեությանը վերաբերող ցանկացած հարցի վերաբերյալ.

4) ստանալու իր պարտականությունների կատարմամբ պայմանավորված ծախսերի փոխհատուցում:

37. Հոգաբարձուների խորհրդի անդամները պարտավոր են`

1) մասնակցել հոգաբարձուների խորհրդի նիստերին.

2) իրենց պարտականությունների կատարման ընթացքում գործել` ելնելով ինստի​տու​տի շահերից:

38. Հոգաբարձուների խորհրդի անդամի լիազորությունը դադարում է՝
1) իր դիմումի համաձայն.

2) լիազորությունների ժամկետի ավարտման դեպքում.

3) դատարանի` օրինական ուժի մեջ մտած վճռով անգործունակ ճանաչվելու դեպքում.

4) եթե դադարել են ինստիտուտի հոգաբարձուների խորհրդի անդամների ընդհանուր թվի կեսի կամ կեսից ավելիի լիազորությունները.

5) ըստ պաշտոնի առաջադրվելու դեպքում՝ պաշտոնից ազատվելու հետևանքով.

6) նրա մահվան դեպքում.

7) նրա կողմից իր պարտականությունները պատշաճ չկատարելու դեպքում՝ հոգաբարձուների խորհրդի մնացած անդամների ձայների առնվազն 3/4-ով:

39. Հոգաբարձուների խորհրդի անդամի լիազորությունը դադարելու դեպքում նրա փոխարեն նոր անդամ նշանակվում է նախկին անդամի նշանակման կարգով՝ ոչ ուշ, քան հոգաբարձուների խորհրդի անդամի թափուր տեղ առաջանալու մասին ռեկտորի ծանուցումն ստանալու օրվանից հետո 30 օրվա ընթացքում: Հոգաբարձուների խորհրդի անդամի թափուր տեղ առաջանալու մասին տեղեկացված լինելու օրվանից ոչ ուշ, քան 10 օրվա ընթացքում ռեկտորը տեղեկացնում է հիմնադրին, հոգաբարձուների խորհրդի անդամներին նշանակած անձանց կամ մարմիններին, ինստիտուտի  մարմիններին:

40. Հոգաբարձուների խորհուրդն իր գործունեությունն իրականացնում է նիստերի միջոցով։ Հոգաբարձուների խորհրդի նիստերը գումարվում են առնվազն տարեկան մեկ անգամ՝ հոգաբարձուների խորհրդի նախագահի կողմից։ Հոգաբարձուների խորհրդի նիստերը կարող են հրավիրվել նաև հոգաբարձուների խորհրդի անդամների 1/3-ի պահանջով՝ հոգաբարձուների խորհրդի նախագահի կողմից՝ համապատասխան պահանջը ներկայացվելուց հետո 30 օրվա ընթացքում։ Հոգաբարձուների խորհրդի նիստերը կարող են անցկացվել տեղեկատվական տեխնոլոգիաների և հեռահաղորդակցության այլ միջոցների կիրառմամբ, ինչպես նաև հարցման կարգով։ Հոգաբարձուների խորհրդի որոշումներն ընդունվում են նիստին մասնակցող անդամների ձայների մեծամասնությամբ: Հոգաբարձուների խորհրդի նիստն իրավազոր է, եթե դրան մասնակցում է խորհրդի անդամների կեսից ավելին։ Քվեարկության ժամանակ հոգաբարձուների խորհրդի յուրաքանչյուր անդամ ունի մեկ ձայնի իրավունք։ Եթե հոգաբարձուների խորհրդի նիստում քննարկվում է խորհրդի որևէ անդամի կամ նրա հետ փոխկապակցված անձի գույքային կամ այլ շահերի վերաբերյալ հարց, ապա խորհրդի տվյալ անդամը քվեար​կությանը չի մասնակցում։
41.  Խորհրդի նիստերն արձանագրվում են:

42. Հոգաբարձուների խորհրդի իրավասություններն են՝

1) իր աշխատակարգի հաստատումը.

2) ռեկտորի ընտրության կանոնակարգի մշակումը, հաստատումը, ընտրության կազմակերպումը, ռեկտորի ընտրության և լիազորությունների վաղաժամկետ դադարեցման մասին որոշումների ընդունումը.

3) ռեկտորի տարեկան հաշվետվության լսումն ու գնահատումը.

4) ինստիտուտի գործունեության ռազմավարական և տարեկան  ծրագրերի հաստատումը.

5) ինստիտուտի կառուցվածքի հաստատումը.

6)  ինստիտուտի հաստիքացուցակի հաստատումը.

7)  ինստիտուտի եկամուտների ու ծախսերի տարեկան նախահաշվի և դրա փոփոխու​թյունների, տարեկան ֆինանսական հաշվետվությունների ու ինստիտուտի գործունեության մասին տարեկան հաշվետվությունների և տարեկան հաշվեկշռի հաստատումը.

8) տնտեսական ընկերությունների ստեղծման կամ դրանցում մասնակցության, ինչպես նաև մասնաճյուղերի, ներկայացուցչությունների և հիմնարկների ստեղծման ու դրանց կանոնադրությունների հաստատման մասին որոշման ընդունումը.

9) ինստիտուտի գործունեության, այդ թվում՝ ֆինանսատնտեսական գործունեության վերահսկողությունը, ֆինանսական հաշվետվությունների աուդիտ իրականացնող անձի ընտրությունը.

10) հոգաբարձուների խորհրդի անդամների լիազորությունների վաղաժամկետ դադարեցման մասին որոշումների ընդունումը.

11) ռեկտորի՝ Հայաստանի Հանրապետության օրենսդրությանը հակասող հրա​ման​ների, հրահանգների և ցուցումների կասեցումը կամ դրանք ուժը կորցրած ճանաչելը.

12)  իր որոշումների կատարման ընթացքի վերահսկումը.

13) ինստիտուտի լուծարման հարցով դատարան դիմելու մասին որոշման ընդունումը.

14)  ինստիտուտի լուծարման հանձնաժողովի (լուծարողի) նշանակումը, լուծարման կարգի ու ժամկետների սահմանումը, լուծարման միջանկյալ հաշվեկշռի և լուծարման հաշվեկշռի հաստատումը.

15)  ինստիտուտի գույքի տնօրինման կարգի հաստատումը.

16) քսան միլիոն դրամի կամ դրան համարժեք այլ արտարժույթի սահմանաչափը գերազանցող պայմանագրերի հաստատումը.

17)  օրենքով, սույն կանոնադրությամբ նախատեսված, ինչպես նաև ինստիտուտի մյուս մարմիններին օրենքով չվերապահված այլ լիազորությունների իրականացումը։

43. Հոգաբարձուների խորհրդի իրավասությունը հանդիսացող հարցերը չեն կարող փոխանցվել այլ մարմնի:

44. Հոգաբարձուների խորհուրդն իրավունք ունի ծանոթանալու ինստիտուտի բոլոր փաստաթղթերին:

45. Հոգաբարձուների խորհրդի նախագահը`
1) հրավիրում է հոգաբարձուների խորհրդի նիստերը և նախագահում է դրանք.

2) ստորագրում է հոգաբարձուների խորհրդի որոշումները.

3) հոգաբարձուների խորհրդի համաձայնությամբ կարող է ստեղծել հանձնախմբեր և նշանակել դրանց նախագահներին, մասնավորապես, սույն կանոնադրությամբ նախա​տեսված ինստիտուտի ֆինանսատնտեսական գործունեության վերահսկման (ստուգում, ուսումնասիրում և այլն) և սույն կանոնադրության 42-րդ կետի 8-րդ, 9-րդ, 15-րդ ու 16-րդ ենթակետերով նախատեսված հարցերի նախնական քննարկում իրականացնելու և դրանց վերաբերյալ հոգաբարձուների խորհուրդ եզրակացություններ (տեղեկանքներ) ներկայացնելու համար.

4) կազմակերպում է հոգաբարձուների խորհրդի նիստերի արձանագրության վարումը.

5) հոգաբարձուների խորհրդի քննարկմանն է ներկայացնում հոգաբարձուների խորհրդի անդամների լիազորությունների դադարեցման մասին որոշման նախագիծը.

6) ինստիտուտի անունից ռեկտորի հետ կնքում է աշխատանքային պայմանագիր։
46. Հոգաբարձուների խորհրդի նախագահի բացակայության դեպքում նրա պար​տա​կանությունները, հոգաբարձուների խորհրդի որոշմամբ, կատարում է անդամներից մեկը

47. Ինստիտուտի գիտական խորհուրդը (այսուհետ` գիտական խորհուրդ) ձևավորվում է սույն կանոնադրության համաձայն և հանդիսանում է ինստիտուտի ուսումնա​մեթո​դական, գիտական և գիտատեխնիկական գործունեությունը պլանավորող համա​կար​գող և կարգավորող կոլեգիալ մարմին:

48. Գիտական խորհուրդը գործում է ռեկտորի նախագահությամբ: Գիտական խորհրդի լիազորությունների ժամկետը 5 տարի է: Գիտական խորհրդի նիստերը գումար​վում են առնվազն ամիսը մեկ անգամ:

49. Գիտական խորհուրդը՝

1) հաստատում է իր կանոնակարգը.

2) ռեկտորի ներկայացմամբ՝ հոգաբարձուների խորհրդին ներկայացնում է առաջարկություն կառուցվածքային ստորաբաժանումներ ստեղծելու, վերակազմակերպելու, լուծարելու վերաբերյալ.

3) հատկացված ընդհանուր չափաքանակների շրջանակներում քննարկում և ընդունում է որոշումներ ինստիտուտի՝ ըստ կրթական ծրագրերի և մասնագիտությունների ընդունելության վերաբերյալ.

4) հաստատում է ֆակուլտետների, գիտահետազոտական ինստիտուտների և կենտրոնների, լաբորատորիաների, ամբիոնների կանոնադրությունները, ինստիտուտի գիտական և կրթական հիմնական գործունեությունը կանոնակարգող այլ ներքին իրավական ակտերը. 

5) քննարկում և հաստատում է կրթական ծրագրերը, ըստ մասնագիտությունների, սահմանում է վարձավճարների չափերը.

6) քննարկում է գիտական գործունեության գլխավոր և հեռանկարային ուղղու​թյունները, լսում գիտական հաղորդումներ ինստիտուտում կատարվող կարևորագույն գիտահետազոտական և գիտամեթոդական աշխատանքների արդյունքների մասին.

7) ընդունում է պատվավոր կոչումներ շնորհելու, մրցանակներ, անվանական և այլ կրթաթոշակներ տալու, ինստիտուտի մեդալով պարգևատրելու, հանրապետական ու միջազգային պարգևների և կոչումների համար թեկնածություններ ներկայացնելու մասին որոշումներ.

8) հաստատում է ֆակուլտետների դեկանների, ամբիոնների վարիչների և պրոֆեսորադասախոսական համակազմի ընտրությունների ընթացակարգերը.

9) շնորհում է գիտական կոչումներ, հաստատում ֆակուլտետների դեկանների, ամբիոնների վարիչների, պրոֆեսորների թափուր պաշտոնների տեղակալման մրցույթների արդյունքները.

10) ինստիտուտի գործունեության բնագավառներին, նպատակներին և խնդիրներին համապատասխան` լիազոր մարմին է ներկայացնում առաջարկություններ ինստիտուտի գործունեության հիմնական ուղղությունների, այդ թվում` նոր մասնագիտություններով կրթական ծրագրեր իրականացնելու վերաբերյալ.

11) ռեկտորին ներկայացնում է առաջարկություններ ինստիտուտի եկամուտների և ծախսերի տարեկան նախահաշվի նախագծի վերաբերյալ.

12) քննարկում և հրատարակության է երաշխավորում մենագրություններ, դասագրքեր, ուսումնական ձեռնարկներ, ժողովածուներ և այլ նյութեր.

13) ըստ անհրաժեշտության ստեղծում է գիտական խորհրդին կից գործող մշտական և ժամանակավոր հանձնաժողովներ, սահմանում դրանց կառուցվածքը, կազմերի ձևավորման կարգը և աշխատակարգը.

14) իրականացնում է Հայաստանի Հանրապետության օրենքից և սույն կանոնադրու​թյունից բխող այլ լիազորություններ:

50. Գիտական խորհրդի կազմում ի պաշտոնե ընդգրկվում են ռեկտորը (գիտական խորհրդի նախագահ), պրո​​ռեկտորները, դեպարտամենտների ղեկավարները, գիտական քարտուղարը(գիտական խորհրդի քարտուղար), ուսում​նա​կան վարչության պետը, գլխավոր հաշվապահը, մասնաճյուղերի, գիտահետա​զոտա​կան ինստի​տուտների, կենտրոնների տնօրենները, ֆակուլտետների դեկանները, ամբիո​նի վարիչները, արհմիութենական կազմակերպության նախագահը, ուսանո​ղական խորհրդի նախագահը, ինչպես նաև ռեկտորի նշանակմամբ կառուցվածքային այլ ստորաբա​ժա​նում​ների ղեկավարներ և ինստիտուտի առանձին դասախոսներ ու գիտաշ​խատողներ, հանրա​պե​տության գիտության առաջատար մասնագետներ, ինստի​​տուտի ուսանողության ներ​կա​յացուցիչներ: Ի պաշտոնե և ռեկտորի կողմից նշանակվող անդամների թիվը չի կարող գե​րա​զանցել գիտական խորհրդի թվակազմի 50 տոկոսը: Ինստիտուտի գիտական խորհրդի անդամների թվի քսանհինգ տոկոսը սովորողներն են, որոնց առաջադրում է համապատասխան մակարդակի ուսանողական խորհուրդը, իսկ ընտրությունն իրականացնում է ինստիտուտի ուսանողական խորհուրդը:
51. Ինստիտուտի գիտական խորհրդի նիստը համարվում է իրավազոր` նրա անդամների 2/3-ի ներկայության դեպքում: Որոշումներն ընդունվում են խորհրդի ներկա անդամ​ների ձայների պարզ մեծամասնությամբ, բաց քվեարկությամբ, եթե որոշում չի ընդունվում փակ գաղտնի քվեարկության մասին:

52. Գիտական խորհրդի քարտուղարը նշանակվում է ռեկտորի հրամանով:

53. Գիտական խորհրդի նիստերը գումարվում են որպես կանոն ամիսը մեկ անգամ: 

54. Գիտական խորհրդի արտահերթ նիստերը կարող են հրավիրվել գիտական խորհրդի նախագահի առաջարկով, ինչպես նաև գիտական խորհրդի անդամների 1/3-ի պահանջով։ Գիտական խորհրդի նախագահն արտահերթ նիստ հրավիրելու վերաբերյալ պահանջն ստանալուց հետո 10-օրյա ժամկետում պարտավոր է ապահովել նիստի գումարումը:

55. Ինստիտուտի ընթացիկ գործունեության ղեկավարումն իրականացնում է ինստիտուտի ռեկտորը: Ռեկտորը կազմակերպում է հոգաբարձուների խորհրդի որոշումների կատարումը:

56. Ռեկտորի իրավունքներն ու պարտականությունները սահմանվում են օրենքով, սույն կանոնադրությամբ և նրա հետ կնքված պայմանագրով:

57. Ռեկտորի իրավասություններն են՝

1) ղեկավարում է ինստիտուտի կրթական, գիտական, արտադրական, տնտեսական, ֆինանսական, միջազգային և այլ գործունեությունը.

2) տնօրինում է ինստիտուտի գույքը, այդ թվում՝ ֆինանսական միջոցները, գործարքներ է կնքում ինստիտուտի անունից.

3) ներկայացնում է ինստիտուտի Հայաստանի Հանրապետությունում և օտարերկրյա պետություններում.

4) գործում է առանց լիազորագրի.

5) բանկերում բացում է ինստիտուտի հաշվարկային (այդ թվում` արտարժութային) և այլ  հաշիվներ.

6) կազմակերպում է ինստիտուտի գիտական խորհրդի, ռեկտորատի, կառուցվածքային ստորաբաժանումների աշխատանքները` ապահովելով դրանց ներդաշնակ գործունեությունը.

7) հրավիրում է ինստիտուտի գիտական խորհրդի, ռեկտորատի նիստերը.

8) տարեկան հաշվետվություն է ներկայացնում ինստիտուտի հոգաբարձուների խորհրդին.

9) ինստիտուտի հոգաբարձուների խորհրդի հաստատմանն է ներկայացնում եկամուտների և ծախսերի տարեկան նախահաշիվը, զարգացման ռազմավարական ծրագրերը, ինստիտուտի կանոնադրության կամ դրանում փոփոխություններ ու լրացումներ կատարելու մասին որոշումների նախագծերը, ինստիտուտի կառուցվածքը և հաստիքացուցակը.

10) ապահովում է ինստիտուտի հոգաբարձուների խորհրդի և գիտական խորհրդի որոշումների կատարումը.

11) ինստիտուտի հոգաբարձուների խորհրդի հաստատմանն է ներկայացնում կառուցված​քային ստորաբաժանումներ ստեղծելու, վերակազմակերպելու կամ լուծարելու վերաբերյալ նախագծեր.

12) բացառությամբ սույն կանոնադրության 49-րդ կետի 4-րդ ենթակետով նախա​տեսվածի, հաստատում է կառուցվածքային ստորաբաժանումների (վարչական կառուցվածք` վարչություն, բաժին և այլն) կանոնադրությունները, ինստիտուտի ներքին կարգապահական կանոնները, այլ իրավական ակտեր.

13) սահմանում է աշխատողների լիազորությունները, պաշտոնական պարտականու​թյունները.

14) արձակում է սովորողների ընդունելության, հեռացման, վերականգնման, համա​պատասխան արձակուրդ ձևակերպելու, խրախուսման միջոցներ և կարգապահական տույժեր կիրառելու, որակավորման աստիճան շնորհելու, ուսանողական նպաստ հատկացնելու և ինստիտուտի գործունեությանը վերաբերող այլ հրամաններ.

15) աշխատանքի ընդունում և աշխատանքից ազատում է աշխատողներին, նրանց նկատմամբ կիրառում է խրախուսման միջոցներ և կարգապահական տույժեր, կազմա​կերպում է աշխատողների ատեստավորումը.

16) աշխատանքային պայմանագրեր է կնքում ընտրված դեկանների, ամբիոնների վարիչների և գիտամանկավարժական համակազմի աշխատողների հետ.

17) կնքում է մինչև քսան միլիոն դրամի կամ դրան համարժեք այլ արտարժույթի չափով պայմանագրեր։ Նշված սահմանաչափը գերազանցող պայմանագրերը ներկայացնում է հոգաբարձուների խորհրդի հաստատմանը.

18) արհեստակցական կազմակերպության նախագահի հետ կնքում է կոլեկտիվ պայմանագիր.

19) կասեցնում է ինստիտուտի գիտական խորհրդի որոշումները,  որոնք չեն բխում նրանց իրավասությունից, հակասում են Հայաստանի Հանրապետության օրենսդրությանն ու սույն կանոնադրությանը, և նշանակում է դրանց վերաքննարկում.

20) իր բացակայության ժամանակ ռեկտորի պարտականությունների կատարումը հանձնարարում է պրոռեկտորներից մեկին.

21) տալիս է ինստիտուտի անունից հանդես գալու լիազորագրեր, այդ թվում` վերալիա​զորման իրավունքով, բանկերում բացում է հաշվարկային հաշիվներ.

22) իրականացնում է Հայաստանի Հանրապետության օրենսդրությանը չհակասող և ինստիտուտի այլ կառավարման մարմիններին չվերապահված լիազորություններ:

58. Ռեկտորի պաշտոնում կարող է ընտրվել Հայաստանի Հանրապետության այն գործունակ չափահաս քաղաքացին, որն ունի գիտությունների դոկտորի աստիճան և պրոֆեսորի գիտական կոչում: Նույն անձը չի կարող ավելի քան երկու անգամ անընդմեջ ընտրվել ռեկտորի պաշտոնում։

59. Ռեկտորն ընտրվում է բաց մրցույթով՝ հոգաբարձուների խորհրդի նիստում, գաղտնի քվեարկությամբ, 5 տարի ժամկետով։ Ռեկտորի պաշտոնում ընտրված է համարվում այն թեկնածուն, ով հավաքել է խորհրդի անդամների ընդհանուր թվի ձայների մեծամասնությունը:

60. Ռեկտոր ընտրված անձի լիազորությունները դադարեցվում են օրենքով սահմանված կարգով՝ հոգաբարձուների խորհրդի որոշմամբ:

61. Ռեկտորի ընտրության արդյունքներն անվավեր ճանաչելու դեպքում, սահմանված կարգով, նշանակվում է ռեկտորի նոր ընտրություն: Եթե նույն թեկնածուն ընտրություններում հավաքում է հոգեբարձուների խորհրդի անդամ​ների ընդհանուր թվի ձայների առնվազն երկու երրորդը, ապա համարվում է ընտրված:

62. Ռեկտոր չի կարող ընտրվել այն անձը`

1) ով դատապարտվել է հանցագործություն կատարելու համար և նրա դատ​վա​ծությունը մարված կամ հանված չէ.

2) որին օրենքի համաձայն արգելվում է ղեկավար պաշտոններ զբաղեցնել.

3) ով նախընթաց 3 տարիների ընթացքում եղել է սնանկանալու պատճառով լուծար​ված և իրենց պարտատերերի օրինական պահանջները չբավարարած կազմակերպության ղեկավարը:

63. Ռեկտոր ընտրված անձի լիազորությունները դադարեցվում են հոգաբարձուների խորհրդի որոշմամբ, եթե՝

1) նա դիմում է դրա մասին.

2) նա իր գրավոր համաձայնությամբ ընտրվել կամ նշանակվել է այլ պաշտոնում կամ անցել է իր պաշտոնի հետ անհամատեղելի այլ աշխատանքի.

3) ժամանակավոր անաշխատունակության հետևանքով նա ավելի քան չորս ամիս անընդմեջ չի ներկայացել աշխատանքի.

4) առաջ են եկել սույն կանոնադրության 39-րդ կետով նախատեսված հանգա​մանք​ները.

5) դատարանի՝ օրինական ուժի մեջ մտած վճռի հիման վրա նա ճանաչվել է անգոր​ծու​նակ, սահմանափակ գործունակ, անհայտ բացակայող կամ մահացած:

64. Ինստիտուտի ռեկտորատը ռեկտորին կից խորհրդակցական մարմին է, որը ձևավորվում է ինստիտուտի ռեկտորի հրամանով: Ինստիտուտի հոգաբարձուների խորհրդի և ինստիտուտի գի​տական խորհրդի նիստերի միջև ժամանակահատվածում ռեկտորատն իր կանո​նա​կարգով, իրեն ընձեռնված լիազորությունների շրջանակում քննարկում է ինստիտուտի գործու​նեու​թյան բոլոր ոլորտներին վերաբերող հարցերը: Ինստիտուտի ռեկտորատի կազմում ընդգրկվում են ռեկտորը, պրոռեկտորները, գիտական քարտուղարը, ռեկ​տորի օգնականն ու խորհրդականը, ֆակուլտետների դեկանները, արհեստակ​ցա​կան կազմակերպության նախագահը, գլխավոր հաշվապահը, ուսանողական խորհրդի նա​խա​գահը, գիտական, ուսումնական և վարչական ստորաբաժանումների ղեկավար​ները:
VII. ԻՆՍՏԻՏՈՒՏԻ ԿԱՆՈՆԱԴՐՈՒԹՅԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼԸ

65. Ինստիտուտի կանոնադրության մեջ փոփոխություններ և լրացումներ կատարել, կարող է ինչպես ինստիտուտի հիմնադիրը, այնպես էլ ինստիտուտի հոգաբարձուների խորհուրդը` իր անդամների ընդհանուր թվի ձայների մեծամասնությամբ:

66. Ինստիտուտի կանոնադրության մեջ կատարվող փոփոխությունները չեն կարող վերաբերել ինստիտուտի նպատակին կամ շահառուներին:

VIII. ԻՆՍՏԻՏՈՒՏԻ ԳՈՐԾՈՒՆԵՈՒԹՅՈՒՆԸ
67. Ինստիտուտն ինքնուրույն է պլանավորում իր գործունեությունը, մշակում զարգացման հեռանկարները և ընդունում իր գործունեության վերաբերյալ որոշումներ:

68. Ինստիտուտի` այլ իրավաբանական և ֆիզիկական անձանց հետ գործունեության բոլոր հարաբերություններն իրականացվում են պայմանագրային հիմունքներով:

69. Ինստիտուտն ինքնուրույն է ընտրում իր կողմից կնքվող պայմանագրերի առարկան և պայմանները:

70. Իր կանոնադրական գործունեությունն իրականացնելիս ինստիտուտն իրավունք ունի սեփական նախաձեռնությամբ ընդունելու Հայաստանի Հանրապետության օրենսդրու​թյանը չհակասող ցանկացած որոշում:

71. Ինստիտուտը ձեռնարկատիրական գործունեություն իրականացնում է միայն այն դեպքերում, երբ դա համապատասխանում և (կամ) ծառայում է իր կանոնադրական նպա​տակների իրականացմանը: Հիմնադրամը կարող է ձեռնարկատիրական գործու​նեություն իրականացնել կամ այդ նպատակով ստեղծել տնտեսական ընկերություններ կամ լինել դրանց մասնակից: 

72. Ինստիտուտն որպես սեփականություն ունի առանձնացված գույք և իր պարտավորու​թյունների համար պատասխանատու է այդ գույքով:

73. Հիմնադրի կողմից ինստիտուտին՝ որպես հիմնադրի ներդրում հանձնված գույքը ինստիտուտի սեփակա​նու​թյունն են: Ինստիտուտն այդ գույքն օգտագործում է իր կանոնադրությամբ սահմանված կարգով:

74. Ինստիտուտի սեփական միջոցներով ձեռք բերված գույքը և օրենքով սահմանված այլ աղբյուրներից ձևավորված գույքը ինստիտուտի սեփականությունն են։ Ինստիտուտի այդ գույքն օգտագործում է իր կանոնադրությամբ սահմանված կարգով։
75. Այլ քաղաքացիների, կազմակերպությունների կողմից, որպես կամավոր գույքային ներդրում հանձնված գույքը, ներառյալ դրամական միջոցները, բաժնետոմսերը, այլ արժեթղթեր և մտավոր սեփականության նկատմամբ իրավունքները ինստիտուտի սեփականությունն են:

76. Ինստիտուտն սեփականությունը հանդիսացող և նրան օգտագործման հանձնված ընդհանուր ակտիվների արժեքի 20 տոկոսից ավելին գերազանցող գործարքները կնքվում են Հայաստանի Հանրապետության կառավարության համաձայնությամբ:

77. Ինստիտուտի սեփականությունը չի կարող օգտագործվել ի շահ ինստիտուտի մարմին​ների անդամների, ինչպես նաև ինստիտուտի աշխատողների, բացառությամբ աշխատողների աշխատավարձի և, ինստիտուտի մարմինների անդամների պարտականությունների կատարմամբ պայմանավորված, փոխհատուցման ենթակա ծախսերի, ինչպես նաև այն դեպքերի, երբ ինստիտուտի մարմինների անդամները, ինչպես նաև ինստիտուտի աշխատողները կանոնադրությամբ նախատեսված շահառուներ են։

78. Հանգանակությունից ստացված միջոցները կարող են ծախսվել միայն այն նպատակով, որը հայտարարվել է նախապես:

IX. ԻՆՍՏԻՏՈՒՏՈՒՄ ՈՒՍՈՒՄՆԱԿԱՆ ԵՎ ԳԻՏԱԿԱՆ ԳՈՐԾԸՆԹԱՑԻ ԿԱԶՄԱԿԵՐՊՈՒՄԸ ԵՎ ՖԻՆԱՆՍԱՎՈՐՈՒՄԸ

79. Ինստիտուտում ուսուցումը կարող է իրականացվել առկա, հեռակա, հեռավար և դրսեկություն (էքստեռն) ձևերով:

80. Ինստիտուտում սահմանվում են ուսումնական պարապմունքների հետևյալ ձևերը` դա​սա​խոսություն, մեթոդական, գործնական (սեմինար), լաբորատոր և անհատական պարապ​մունք​ներ, ուսում​նա​կան, մանկավարժական, մարզչական, կլինիկական հետազոտական և սահմանված այլ պրակտիկա, խորհրդատվություն և այլն:

81. Ինստիտուտում բարձրագույն կրթությունն իրականացվում է բակալավրի և մա​գիստրո​սի հիմնական կրթական ծրագրերով, պետական կրթական չափորոշիչներին համապա​տաս​խան:

82. Ուսուցման մեկ աստիճանից մյուսին անցումը կատարվում է Հայաստանի Հանրապետության օրենսդրությամբ սահմանված կարգով:
83. Ինստիտուտի ուսումնական գործընթացը կազմակերպվում է 2 կիսամյակից՝ բաղկացած ուսումնական տարով, յուրաքանչյուր կիսամյակ ավարտվում է քննաշրջանով:
84. Ինստիտուտի ուսուցման յուրաքանչյուր աստիճանի շրջանավարտներին տրվում են համապատասխան որակավորում և դիպլոմ:
85. Ինստիտուտի կազմում կամ ինստիտուտին կից գործող մարզական ուղղվածությամբ հիմնական և ավագ դպրոցի, մեկամյա նախապատրաստական դասընթացների բարձր առաջադիմություն և մարզական որակավորում ունեցող շրջանավարտները կարող են հարցազրույցի կարգով ընդունվել ինստիտուտի առաջին կուրս, իսկ մարզական քոլեջների շրջանավարտները՝ երկրորդ կուրս:
86. Ինստիտուտում կատարվում են գիտահետազոտական և ստեղծագործական աշխա​տանք​ներ` գիտական խորհրդի կողմից հաստատված պլաններով, անցկացվում են գիտական համաժողովներ, խորհրդակցություններ, սեմինարներ, որոնք համակարգվում և կազմակերպվում են գիտահետազոտական կառույցների կողմից, որը նաև հեղի​նա​կային հսկողություն է իրականացնում գիտական և ուսումնամեթոդական հետա​զո​տու​թյունների արդյունքների նկատմամբ:

87. Գիտահետազոտական աշխատանքներին կարող են մասնակցել ինստիտուտի դա​սա​խոս​ները, մագիստրանտները, գիտաշխատողները, ասպիրանտները, հայցորդ​նե​րը ​և ուսա​նող​ները, ինչպես նաև հրավիրված այլ մասնագետներ:

88. Ինստիտուտում գործում է որակի ներքին ապահովման և վերահսկման համակարգ, որի նպատակը կրթության որակի շարունակական բարելավումն է:

89. Ինստիտուտի ուսումնական և գիտական գործունեությունը ֆինանսավորվում է հետևյալ աղբյուրներից՝
1) Հայաստանի Հանրապետության պետական բյուջեից,

2) ինստիտուտի մասնագիտական գործունեությամբ մատուցված վճարովի ծառայություններից,

3) Հայաստանի Հանրապետության և օտարերկրյա հիմնարկների, կազմակերպու​թյուն​ների ու ֆիզիկական անձանց նվիրատվություններից, դրամաշնորհներից.
5) բարեգործական նպատակով տրամադրվող միջոցներից.

6) նախաձեռնողական հետազոտությունների համար նախատեսված միջոցներից.

7) Հայաստանի Հանարապետության  օրենսդրությամբ չարգելված այլ աղբյուրներից:

X. ԻՆՍՏԻՏՈՒՏԻ ԿԱՌՈՒՑՎԱԾՔԸ
90. Ինստիտուտի կառուցվածքը սահմանվում է հոգաբարձուների խորհրդի որոշմամբ:

91. Ինստիտուտի ստորաբաժանումներ են ֆակուլտետ​նե​րը, ամբիոնները, բաժինները, կենտրոնները, լաբորատորիաները, գրադարանը, թանգարանը, ամբուլատորիան, դպրոցները և այլն, որոնց իրավասությունները սահմանվում են սույն կանոնադրությամբ և իրենց գործունեությունը կարգավորող կանոնադրություններով:
92. Ինստիտուտն իր կազմի մեջ մտնող բոլոր ստորաբաժանումների հետ միասին ուսում​նա​կան, գիտական և արտադրական ամբողջություն է, որի միասնությունն ապա​հովվում է ուսում​նական, կրթական և գիտահետազոտական գործընթացների կազ​մա​​կերպմանը նրա բոլոր ստորաբաժանումների պարտադիր մասնակցությամբ:
93. Ինստիտուտի ֆակուլտետն առանձին մասնագիտությունների ու մասնա​գիտա​ցում​ների գծով բարձրագույն կրթության տարբեր մակարդակներում և ուսուցման բոլոր ձևերով ուսում​նական և գիտահետազոտական գործընթացների կազմա​կեր​պումն ու իրականա​ցումն ապահովող կառուցվածքային ստորաբաժանում է:
94. Ֆակուլտետն իր իրավասության սահմաններում իրավունք ունի ընդունելու ինքնուրույն որոշումներ, եթե դրանք չեն հակասում Հայաստանի Հանրապետության օրենսդրությանը, կրթության պետական կառավարման լիազորված մարմնի նորմատիվ ակտերին, սույն կանոնադրությանը և ինստիտուտի կառավարման մարմինների կողմից ընդունված ներքին և (կամ) անհատական իրավական ակտերին:
95. Ֆակուլտետը կազմված է ամբիոններից, լաբորատորիաներից, ուսումնական և այլ ստո​րա​բաժանումներից: Ֆակուլտետի կառավարման մարմիններն են ֆակուլտետի խոր​հուրդը և դեկանը: Ֆակուլտետի խորհրդի կազմի ձևավորման ու գործունեության կարգը սահմանվում է ֆակուլտետի կանոնադրությամբ: Ֆակուլտետի խորհրդի նախա​գահը ֆակուլտետի դեկանն է:
96. Ֆակուլտետի խորհրդի, որպես կառավարման մարմնի, կազմը, ձևավորման ու գործու​նեու​թյան կարգը սահմանվում են ֆակուլտետի կանոնադրությամբ:

97. Ֆակուլտետի խորհուրդը՝

1) քննարկում է ֆակուլտետի կանոնադրությունը և ներկայացնում ինստիտուտի գիտական խորհրդի հաստատմանը. 

2) սահմանված կարգի համաձայն ընտրուm է ֆակուլտետի դեկանին. թեկնածուներին և կազմակերպում ընտրություն,

3) լսում է դեկանի ամենամյա հաշվետվությունները և գնահատում է նրա գոր​ծու​նեու​թյունը,

4) ֆակուլտետի կառուցվածքում ամբիոն​​ներ, լաբորատորիաներ, բաժիններ և այլ կառուցվածքային ստորաբաժա​նումներ ստեղ​ծելու, լուծարելու և վերակազմակերպելու վերաբերյալ.

5) գիտական խորհրդում հաստատելու համար ռեկ​տորատին է ներկայացնում ֆակուլտետի ուսումնական պլանները.

6)  ընտրում է ինստիտուտի գիտական խորհրդում ընդգրկվող ֆակուլտետի ներկայա​ցու​ցիչներին,

7) սահմանված կարգի համաձայն իրականացնում է ֆակուլտետի պրոֆեսորադասա​խո​սական կազմի ընտրությունը.
8) խորհրդի կազմում ընդգրկվելու համար առաջարկում է թեկնածուներ և ընտրում է գիտական խորհրդի կազմում ֆակուլտետի ներկայացուցիչներին.
9) լուծում է սույն կանոնադրությունից բխող` ֆակուլտետի ուսումնամեթոդական և գիտա​հե​տազոտական և այլ գործունեության հետ կապված հարցեր:

98. Ֆակուլտետի խորհրդի նիստը համարվում է իրավազոր նրա անդամների 2/3-ի ներկա​յու​թյան դեպքում: Որոշումներն ընդունվում են նիստին ներկա անդամների ձայների պարզ մեծամասնությամբ: Ֆակուլտետի խորհրդի որոշումները պարտադիր են ֆա​կուլտետի ղեկավարության, աշխատողների, ուսանողների, ասպիրանտների, դոկտո​րանտ​ների և հայցորդների համար:
99. Ֆակուլտետի գործունեության կազմակերպումն ու ղեկավարումն  իրականացնում է ֆակուլտետի դեկանը՝ իր իրավասու​թյուն​ների սահմաններում և սույն կանոնադրությանը համաձայն.

100. Ֆակուլտետի գործունեությունը կազմակերպում և ղեկավարումն իրականացնում է ֆակուլտետի դեկանը` իր իրավասության սահմաններում և սույն կանոնադրության համաձայն: Ֆակուլտետի դեկանի պաշտոնն ընտրովի է: Դեկանի ընտրությունը կազ​մակերպվում է գիտական խորհրդի կողմից հաստատված կարգի համաձայն: Ընտրու​թյուն​ների արդյունքների հիման վրա ընտրված դեկանին պաշտոնի է նշանակում ՀՊՄՀ-ի ռեկտորը և սահմանված կարգով կնքում պայմանագիր՝ 5 տարի ժամկետով: Դեկանն իր պաշտոնը կարող է զբաղեցնել ոչ ավելի, քան 2 ժամկետ անընդմեջ:

101. Ֆակուլտետի դեկանը՝

1) ղեկավարում է ֆակուլտետի կրթական, գիտական, մարզական, միջազգային և այլ գործունեությունը.

2) ապահովում է համապատասխան մարմինների կողմից  ընդունվախ  իրավական  ակտերի կատարումը..

3) սահմանված կարգով ռեկտորին ներկայացնում է առաջարկություններ ուսա​նող​ներին կուրսից կուրս փոխադրելու, հեռացնելու, վերականգնելու և (կամ) ուսումնառությունն ընդհատելու վերաբերյալ,
4) ֆակուլտետի խորհրդի նիստերի միջև ընկած ժամանակաշրջանում ընթացիկ հար​ցերը քննարկվում և լուծվում են դեկանի կողմից,

5) իրականացնում է Հայաստանի Հանրապետության օրենսդրությամբ, սույն կանո​նադրությամբ, ֆակուլտետի կանոնադրությամբ նախատեսված այլ լիազո​րու​թյուններ:
102. Ամբիոնները (բաժինները, լաբորատորիաները) ֆակուլտետի ուսումնագիտական գոր​ծըն​թացի կազմակերպման կառուցվածքային հիմնական ստորաբաժանումներն են, որոնք գործում են սույն կանոնադրության և ֆակուլտետների ամբիոնների ու լաբո​րա​տո​րիաների կանոնադրության հիման վրա:

103. Ինստիտուտի ստորաբաժանումների գործու​նեու​թյունը համակարգում է համապատասխան պրոռեկտորի կող​մից: Ամբիոնի գիտամանկավարժական կազմում ընդգրկվում են պրոֆեսորներ, դոցենտներ, ասիստենտներ, դասախոսներ և խորհրդատուներ:

104. Ամբիոնը ղեկավարում է վարիչը, որն ընտրվում է ինստիտուտի գիտական խորհրդում, բաց մրցույթի հիման վրա, գաղտնի քվեարկությամբ 5 տարի ժամկետով: Ամբիոնի վարիչն իր պաշտոնը կարող է զբաղեցնել ոչ ավելի, քան 2 ժամկետ անընդմեջ: Ընտրությունների արդյունքների հիման վրա ամբիոնի վարիչին պաշտոնի է նշանա​կում ռեկտորը և սահմանված կարգով կնքում պայմանագիր: Ամբիոնի վարիչի ընտրու​թյունը կազմակերպ​վում և իրականացվում է ինստիտուտի գիտական խորհրդի կողմից հաստատված ամբիոնի վարիչի ընտրության կանոնակարգին համապա​տաս​խան: Ամբիոնի վարիչի թեկնածուի տարիքային սահմանափակումը կարգավորվում է Հայաստանի Հանարպետության աշխատանքային օրենսգրքով:

105. Ամբիոնը, ելնելով կատարվող մանկավարժական, գիտական, ուսումնաօժանդակ աշխա​տանքների ծավալից ու ձևերից, ըստ սահմանված չափանիշների, մշակում է իր աշխա​տողների ուսումնական բեռնվածությունը և ներկայացնում ինստիտուտի ռեկ​տո​րի հաստատմանը:

106. Ինստիտուտի ամբիոններում պրոֆեսորադասախոսական անձնակազմի աշխատող​նե​րի աշխատանքի ընդունումը, նրանց և ինստիտուտի միջև աշխատանքային հարա​բե​րո​ւ​թյուններն իրականացվում են ըստ աշխատանքային պայմանագրի: Աշխատան​քա​յին պայմանագրի կնքմանը նախորդում է բաց մրցութային ընտրությունը:

107. Ինստիտուտի ամբիոնի վարիչի պաշտոնի թեկնածուներ առաջադրելու, ընտրու​թյուն​ներ անցկացնելու և ամբիոնի վարիչին պաշտոնում հրամանագրելու կարգը սահման​վում է ամբիոնների վարիչների ընտրության կանոնակարգով:

108. Ամբիոնի վարիչը կազմակերպում և ղեկավարում է ամբիոնի կրթական, գիտական և այլ աշխատանքները, ներկայացնում կոլեկտիվը ինստիտուտի, ֆակուլտետի և այլ ստորաբաժանումներում:

109. Ամբիոնի կրթական և գիտական հիմնական հարցերը քննարկվում են ամբիոնի նիստերում: Ամբիոնի նիստերում քվեարկվող հարցերի վերաբերյալ ձայնի իրավունք ունեն միայն պրոֆեսորադասախոսական կազմի ներկայացուցիչները: Ամբիոնի ուսում​նաօժանդակ կազմի աշխատողները նիստերին մասնակցում են խորհրդակցա​կան ձայնի իրավունքով: Ամբիոնի նիստը համարվում է իրավազոր, եթե դրան մաս​նակ​ցում է անդամների կեսից ավելին: Ամբիոնի որոշումներն ընդունվում են նրա նիս​տին ներկա անդամների ձայների պարզ մեծամասնությամբ:

110. Ֆակուլտետի մյուս ստորաբաժանումների ձևավորման և գործունեության կարգը սահմանվում է ֆակուլտետի կանոնադրությամբ:

111. Ինստիտուտի արհեստակցական կազմակերպության և այլ հասարակական կազմակերպությունների գործունեությունը կարգավորվում է Հայաստանի Հանրապետության օրենսդրությամբ և իրենց կանոնադրություններով:

112. Ինստիտուտում հանրակրթական ծրագրերով ուսուցումը նախատեսվում է կազմակերպել մարզական ուղղվածությամբ հիմնական և ավագ դպրոցում, որոնց  շրջանավարտներին Հայաստանի Հանրապետության օրենսդրությամբ սահմանված կարգով կտրվի ավարտական փաստաթուղթ:

113. Ինստիտուտում միջին մասնագիտական կրթության ծրագրերով ուսուցումը նախատեսվում է կազմա​կերպ​ել ինստիտւտի կազմում գործող մարզական քոլեջներում, որոնց շրջանա​վարտ​ներին կտրվի միջին մասնագիտական կրթության ավարտական փաս​տա​թուղթ (դիպլոմ) և դրա ներդիրը:

114. Ինստիտուտի ֆիզիկական կուլտուրայի և սպորտի ոլորտի մասնագիտությունների գծով գիտական աստիճաններ շնորհում են մասնագիտական խորհուրդները՝ հիմք ընդունելով ատենախոսության պաշտպանությունը: Մասնագիտական խորհուրդներն ստեղծվում և գործում են Հայաստանի Հանրապետության օրենսդրությամբ և կրթության պետական կառավարման լիազորված մարմնի կողմից սահմանված կարգին համապատասխան:

115. Ուսումնամեթոդական աշխատանքները և գործընթացները մշակվում և համակարգվում են ինստիտուտի և ֆակուլտետների մեթոդական խորհուրդների կողմից:

XI. ԻՆՍՏԻՏՈՒՏԻ ԿՈԼԵԿՏԻՎԸ
116. Ինստիտուտի կոլեկտիվը կազմում են պրոֆեսորները, դոցենտները, ասիստենտները, դասախոսները, դոկտորանտները, ասպիրանտները, գիտական, վարչական և այլ աշխատողները, ուսանողները (բակալավր, մագիստրոս և ուրիշներ): Աշխատողները բաժանվում են գիտամանկավարժական (պրոֆեսորադասախոսական կազմը, գի​տական աշխատողները), ինժեներատեխնիկական, վարչատնտեսական, ուսում​նաօժան​դակ և այլ տարակարգերի:

117. Ինստիտուտի աշխատողների և սովորողների իրավունքները և պարտակա​նությունները սահմանվում են Հայաստանի Հանրապետության օրենսդրու​թյամբ և սույն կանոնադրությամբ:

118. Ինստիտուտի կոլեկտիվի անդամներն իրավունք ունեն՝

1) ընտրելու և ընտրվելու ինստիտուտի հոգաբարձուների խորհրդում, գիտական խորհրդում, ֆակուլտետների խորհուրդներում և մեթոդական խորհուրդ​ներում.

2) միավորվելու արհմիություններում և հասարակական այլ կազմակերպություն​ներում.

3) օգտվելու ուսումնական, գիտական, գրադարանի և այլ ստորաբաժանումների, ինչպես նաև սոցիալ-կենցաղային ծառայություններից:

7) սահմանված կարգով ստանալու վճարվող և չվճարվող արձակուրդ.

8) նախատեսված ժամկետում և սահմանված չափով ստանալու աշխատավարձ, լրավճարներ, հավելավճարներ, ինչպես նաև պարգևատրումներ և խրախուսումներ (ներառյալ` դրամական)` Հայաստանի Հանրապետության օրենսդրությամբ, սույն կա​նո​նադրությամբ և ինստիտուտի կոլեկտիվ պայմանագրով սահմանված դեպ​քերում.

9) կազմակերպել մասնագիտական գործունեություն և գիտական հետազոտության ակադեմիական ազատություն.

10) ազատ որոշել պետական կրթության չափորոշիչներին համապատասխան ուսումնական դասընթացները և առարկայական ծրագրերի բովանդակությունը,

11) ազատ ընտրել անհատական առանձնահատկություններին համապատասխանող և ուսումնական գործընթացի որակն ապահովող դասավանդման մեթոդներ ու միջոցներ,

12) համատեղությամբ կատարելու գիտական, մանկավարժական և այլ բնույթի աշխատանքներ,

13) Հայաստանի Հանրապետության օրենսդրությամբ, սույն կանոնադրությամբ և այլ իրավական ակտերով նախատեսված այլ իրավունքներ:

119. Ինստիտուտի պրոֆեսորադասախոսական կազմը, գիտաշխատողները և ուսանող​ներն օժտված են ակադեմիական ազատությունով:

120. Գիտամանկավարժական աշխատողների, ուսանողների, ասպիրանտների և դոկտո​րանտների ու հայցորդների համար ստեղծվում են գիտական հետազոտու​թյուն​ների, որո​​նումների, գիտական մտքերի, գաղափարների և արդյունքների ազատ շա​րադրման և տարածման նպաստավոր պայմաններ՝ այդ նպատակներին հատկաց​ված միջոցների շրջանակներում:

121. Գիտության և մանկավարժության բնագավառներում ակնառու նվաճումների համար ինստիտուտի աշխատողներին շնորհվում են ինստիտուտի մրցանակներ: Երիտասարդ գիտնականների համար սահմանվում է առանձին մրցանակ:
122. Ինստիտուտի կոլեկտիվի անդամները պարտավոր են՝

1) պահպանել և կատարել Հայաստանի Հանրապետության օրենսդրությամբ սահ​ման​ված, սույն կանոնադրությամբ և ինստիտուտի աշխատանքային, ներքին կար​գապա​հական այլ կանոնների պահանջները.

2) կատարել ինստիտուտի ղեկավար մարմինների որոշումները և սահմանված ժամկետում կատարել բոլոր հանձնարարականներն ու առաջադրանքները.
3) ապահովել ուսումնական գործընթացի, անցկացվող գիտական հետազոտու​թյուն​ների արդյունավետությունը.

4) մշտապես բարձրացնել իրենց մասնագիտական որակավորումը.

5) պահպանել և արդյունավետ ու խնայողաբար օգտագործել գույքը.

6) մասնակցել խորհրդատվական աշխատանքներին:

7) բարձր պահել ինստիտուտի հեղինակությունը և պատիվը:

123. Ինստիտուտի ուսանողներ են համարվում բակալավրի և մագիստրոսի կրթական ծրագրերով կրթություն ստանալու համար ռեկտորի կողմից հրամանագրված անձինք:

124. Ինստիտուտի ուսանողն իրավունք ունի՝
1) ստանալու ժամանակակից պահանջներին համապատասխանող գիտելիքներ.

2) ըստ նախասիրությունների` մասնակցելու ինստիտուտում անցկացվող ուսանո​ղա​կան գիտահետազոտական աշխատանքներին.

3) մասնակցելու ուսուցման որակն ապահովող գործառություններին, գնահատելու պրո​ֆեսորադասախոսական կազմի գործունեության արդյունավետությունը և կա​տա​րել համապատասխան առաջարկություններ.

4) օգտվելու ինստիտուտի գրադարանից, լաբորատորիաներից, տեղեկատվական պահոցներից, ուսումնական, գիտական, բուժական, մարզական, առողջարանային, ուսումնաարտադրական և այլ ստորաբաժանումների ծառայություններից.
5) հիմնական մասնագիտական ուսուցումը համատեղելու երկրորդ լրացուցիչ մասնա​գի​տա​կան ուսուցման հետ և ստանալու երկու մասնագիտական որակա​վոր​ման աս​տի​ճան՝ կրթության պետական կառավարման լիազորված մարմնի կողմից հաս​տատված ծրագրին համապատասխան.

6) սահմանված կարգով ընտրելու մասնագիտություն, ուսուցման ձևը, ցանկացած կրթական աստիճանում ընդհատելու կամ շարունակելու բարձրագույն և հետբուհական մասնագիտական կրթությունը.
7) ստեղծելու ուսանողական հասարակական կազմակերպություններ՝ ուսանողական կյանքին վերաբերող հարցերի լուծման համար.

9) Հայաստանի Հանրապետության օրենսդրությամբ, սույն կանոնադրությամբ և այլ իրավական ակտերով սահմանված կարգով ընդգրկվելու և մասնակցելու ինստիտուտի կառավարման մարմինների աշխատանքներին.
10) օգտվելու ինստիտուտի գրադարանից, լաբորատորիաներից, տեղեկատվական պահոց​նե​րից, ուսումնական, գիտական, բուժական, մարզական, առողջարանային, ուսումնաար​տադրական և այլ ստորաբաժանումների ծառայություններից.
11) ուսուցման առկա ձևով ուսումնառության դեպքում տվյալ ուսումնական տարվա ընթացքում առնվազն երկու անգամ գտնվելու արձակուրդում` ոչ պակաս, քան յոթ շաբաթ ընդհանուր տևողությամբ.
12) բողոքարկելու բարձրագույն ուսումնական հաստատության ղեկավարության հրաման​ներն ու կարգադրությունները՝ Հայաստանի Հանրապետության օրենսդրությամբ սահման​ված կարգով.

13) օգտվելու ուսման տարեկան վարձի մասամբ կամ լրիվ փոխհատուցման իրավունքից՝ Հայաստանի Հանրապետության օրենսդրությամբ սահմանված կարգով: Սահմանված կարգով ստանալու պետական, անվանական, ինչպես նաև իրավաբանական կամ ֆիզիկական անձանց կողմից նշանակված կրթաթոշակ, դրամաշնորհ, ինչպես նաև ուսանողական վարկ.

14) ծանոթանալու սույն կանոնադրությանը և նորմատիվային այլ փաստաթղթերին, կնքելու պայմանագիր ինստիտուտի հետ՝ ուսումնառության պայմանների վերաբերյալ.

15) լիազորված մարմնի սահմանած կարգով անհրաժեշտության դեպքում ստանալու ակա​դե​միական արձակուրդ մինչև մեկ տարի ժամկետով՝ բացառությամբ օրենսդրությամբ սահմանված դեպքերի.

16) ինստիտուտում սահմանված կարգով փոխադրվելու նախասիրած մասնագիտություն, իսկ Հայաստանի Հանրապետության կառավարության կողմից սահմանված կարգով փո​խադրվելու այլ բուհ՝ ներառյալ արտասահմանյան.

17) կրթությունն ընդհատած նախկին ուսանողը սահմանված կարգով իրավունք ունի վերականգնվելու բարձրագույն ուսումնական հաստատությունում:

125. Արգելվում է ուսանողներին ներգրավելու արտադրական աշխատանքներում՝ առանց վերջիններիս և (կամ) նրանց ծնողների (որդեգրողների և հոգաբարձուների) համաձայ​նու​թյան:

126. Ինստիտուտի ուսանողները պարտավոր են՝

1) սահմանված ժամկետներում կատարել սույն կանոնադրությունից և ինստիտուտի այլ իրավական ակտերից բխող հանձնարարականները և ուսումնական առաջադրանքները,
2) յուրացնել ապագա բարձր որակավորման մասնագետի համար անհրաժեշտ գիտելիքներ և հմտություններ.

3) կատարել ինստիտուտի ղեկավար մարմինների որոշումները.
4) մասնակցել ուսումնական ծրագրերով նախատեսված դասընթացներին, անցկացվող գիտական հետազոտական աշխատանքներին.
5) հոգատար վերաբերվել ինստիտուտի գույքին և պահպանելու ներքին կարգապահական կանոնները,
6) պահպանել ակադեմիական ազնվությունը,
7) բարձր պահել ինստիտուտի պատիվն ու հեղինակությունը, պահպանել հասարակական համակեցության և բարոյականության նորմերը:
127. Օտարերկրացիների և քաղաքացիություն չունեցող անձանց վճարովի հիմունքներով ուսու​ցումն իրականացվում է Հայաստանի Հանրապետության օրենսդրությամբ սահմանված կարգով:

128. Ուսանողները Հայաստանի Հանրապետության օրենսդրությամբ սահմանված կարգով իրավունք ունեն ստանալու կրթաթոշակ: Ինստիտուտն իրավունք ունի սահմանելու անվանական կրթաթոշակներ և պետական կրթաթոշակների հավելավճարներ, ինչպես նաև ուսումը խրախուսող բարոյական ու նյութական խթանման այլ ձևեր:

129. Վճարովի հիմունքներով կրթություն ստացող ուսանողները պարտավոր են ժամա​նա​կին վճարել ուսման վարձը, որի չափը Հայաստանի Հանրապետության օրենսդրու​թյամբ սահմանված կարգով որոշում է ինստիտուտը: Ուսման վարձը ժամանակին չվճա​րելու դեպքում ուսանողները կարող են հեռացվել ինստիտուտից:
130. Ուսումնական պլանները չկատարող և ուսումնական գործընթացի ժամանակացույցին համապատասխան չիրականացնող, ակադեմիական անբավարար առաջադիմություն ցուցաբերող, ինստիտուտի ներքին կարգապահական կանոնները խախտող ուսանող​ները կարող են ենթարկվել կարգապահական տույժերի` ընդհուպ մինչև ինստիտուտից հեռաց​վելը: Արգելվում է ուսանողին հեռացնել հիվանդության, արձակուրդների, ակա​դեմիական արձակուրդի կամ հղիության և ծննդաբերության արձակուրդի ընթացքում:

131. Համապատասխան կրթական ծրագիրն ավարտած և ամփոփիչ ատեստավորումն անցած սովորողներին շնորհվում է համապատասխան որակավորում և տրվում սահմանված նմուշի ավարտական փաստաթուղթ (դիպլոմ)` համապատասխան ներդիրով:
132. Բարձրագույն ուսումնական հաստատությունում սովորողները կարող են միավորվել ուսա​նողական խորհուրդներում, ուսանողական գիտական ընկերություններում և ուսա​նողական այլ կազմակերպություններում: Ուսանողական խորհուրդների և ուսա​նո​ղա​կան գիտական ընկե​րությունների ստեղծման և գործունեության կարգը հաստա​տում է կրթության պետա​կան կառավարման լիազորված մարմինը: Ուսանողական խորհուրդ​ների և ուսա​նո​ղա​կան գիտական ընկերությունների գործունեությունը ֆինան​սա​վոր​վում է ինստի​տուտի ձեռնարկատիրական միջոցների հաշվից: Ֆինանսավորման չափը սահմա​նում է ինստի​տու​տի հոգաբարձուների խորհուրդը:

133. Ինստիտուտի մագիստրանտ է համարվում բակալավրիական կրթական ծրագիրը յուրացրած անձը, ով սահմանված մրցութային կարգով ընդունվել է մագիստրատուրա:

134. Ինստիտուտի ասպիրանտ է համարվում բարձրագույն մասնագիտական կրթություն ունեցող և մրցույթով անցած անձը, ով ուսանում է ասպիրանտուրայում և նախապատ​րաստում է գիտությունների թեկնածուի գիտական աստիճան հայցելու ատենախոսություն:

135. Ինստիտուտի դոկտորանտ է համարվում գիտությունների թեկնածուի աստիճան ունեցող և որպես դոկտորանտ հրամանագրված անձը, ով նախապատրաստում է գիտությունների դոկտորի գիտական աստիճան հայցող ատենախոսություն:

136. Ինստիտուտի հայցորդ է համարվում բարձրագույն մասնագիտական կրթություն ունեցող անձը, ով որակավորման քննությունները հանձնելու և գիտությունների թեկնածուի գիտական աստիճան հայցելու ատենախոսություն նախապատրաստելու համար, առանց ասպիրանտուրայում ուսանելու, կամ այն անձը, ով ունի գիտությունների թեկնածուի գիտական աստիճան և նախապատրաստում է գիտությունների դոկտորի գիտական աստիճան հայցելու ատենախոսություն: Հայցորդի կարգավիճակը չի կարող պահպանվել 5 տարուց ավելի ժամկետով:

137. Ինստիտուտի ունկնդիրներ են համարվում այն անձինք, ովքեր դրսեկության ձևով սովորում են նախապատրաստական բաժիններում, ինչպես նաև դասախոսները և գիտական աշխատողները, ովքեր մասնակցում են վերապատրաստման և որակավորման բարձրացման դասընթացներին:

138. Ինստիտուտի սովորողներն են ուսանողները, դրսեկները, ասպիրանտները, հետազոտողները և հայցորդները:
XII. ԻՆՍՏԻՏՈՒՏԻ ԳՈՐԾՈՒՆԵՈՒԹՅԱՆ ՎԵՐԱՀՍԿՈՂՈՒԹՅՈՒՆԸ ԵՎ ՀՐԱՊԱՐԱԿԱՅՆՈՒԹՅՈՒՆԸ
139. Ինստիտուտի գործունեության նկատմամբ վերահսկողությունն իրականացվում է Հայաստանի Հանրապետության օրենքով սահմանված կարգով:

Ինստիտուտի կողմից «Հիմնադրամների մասին» Հայաստանի Հանրապետության օրենքով սահմանված պահանջների կատարման նկատմամբ վերահսկողությունն իրա​կա​նաց​նում է Հայաստանի Հանրապետության արդարադատության նախարա​րու​թյունը, իսկ օրենքով սահմանված դեպքում` նաև այլ իրավասու պետական մարմիններ` իրենց իրավասությունների, ստուգումների ու ուսումնասիրությունների` օրենքով նախատեսված ընթացակարգով: Ինստիտուտի ֆինանսական գործունեությունը  վերստուգվում է  անկախ աուդիտորի կամ Հայաստանի Հանրապետության օրենքով սահմանված այլ անձի կողմից՝ առնվազը տարեկան մեկ անգամ: Ինստիտուտի հոգաբարձուների խորհրդի անդամների մեկ երրորդի պահանջով կարող է կատարվել արտահերթ աուդիտ: Աուդիտ իրականացնող անձը ընտրվում է ինստիտուտի հոգեբարձուների խորհրդի կողմից՝ համաձայն  Հայաստանի Հանրապետության օրենսդրությամբ սահմանված պահանջների։
140. Յուրաքանչյուր տարի հաշվետու տարվան հաջորդող մարտի 25-ից ոչ ուշ ինստի​տուտը Հայաստանի Հանրապետության հրապարակային ծանուցումների պաշտոնա​կան ինտերնետային կայքում (www.azdarar.am) պարտավոր է հրապարակել`

1) հաշվետվություն իր գործունեության մասին, որը պետք է պարունակի տեղե​կություններ իրականացված ծրագրերի, ֆինանսավորման աղբյուրների, տվյալ ֆինանսական տարում օգտագործված միջոցների ընդհանուր չափի, հոգաբարձուների խորհրդի անդամների, ռեկտորի մասին և Հինստիտուտի աշխատակազմում ընդգրկված անձանց անուններն ու ազգանունները, եթե նրանք հաշվետու տարվա ընթացքում օգտվել են ինստիտուտի  միջոցներից և ծառայություններից.

2) ֆինանսական հաշվետվությունների վերաբերյալ աուդիտն իրականացնող անձի (աուդիտորի) եզրակացությունը, եթե ինստիտուտի ակտիվների արժեքը գերազանցում է տասը միլիոն դրամը:

XIII. ԻՆՍՏԻՏՈՒՏԻ ՎԵՐԱԿԱԶՄԱԿԵՐՊՈՒՄՆ ՈՒ ԼՈՒԾԱՐՈՒՄԸ
141. Ինստիտուտը կարող է վերակազմակերպվել միայն հիմնադրամի` այլ հիմնադրամին միացման կամ այլ հիմնադրամի հետ միաձուլման ձևով:

142. Ինստիտուտը կարող է  վերակազմակերպվել հիմնադրի որոշմամբ` օրենքով սահմանված կարգով:

143. Ինստիտուտի լուծարումը նրա գործունեության դադարումն է` առանց նրա իրավունքներն ու պարտականություններն իրավահաջորդության կարգով այլ անձանց անցնելու:

144. Ինստիտուտի լուծարման մասին որոշում կարող է ընդունել միայն դատարանը` շահագրգիռ անձանց դիմումով: Հիմնադրամի անունից, որպես շահագրգիռ անձ, կարող է հանդես գալ հոգաբարձուների խորհուրդը:

145. Ինստիտուտը կարող է լուծարվել Հայաստանի Հանրապետության օրենքով  սահմանված կարգով: 

146. Ինստիտուտը կարող է լուծարվել նաև «Հիմնադրամների մասին» Հայաստանի Հանրապետության օրենքով նախատեսված այլ դեպքերում:

147. Պարտատերերի պահանջների բավարարումից հետո, ինչպես նաև այն դեպքում, երբ լուծարման միջանկյալ հաշվեկշիռը հաստատելու պահին ինստիտուտը պարտատերերի նկատմամբ չունի պարտավորություններ, գույքն ուղղվում է ինստիտուտի կանոնադրությամբ նախատեսված նպատակներին, իսկ դրա անհնարինության դեպքում փոխանցվում է Հայաստանի Հանրապետության պետական բյուջե:

------------------------------------

Հավելված  N 2

                                                                                                                                              2016 թ.
…. “……” –ի           

                                                                                                                                              N …….- Ն որոշման

Ց ՈՒ Ց Ա Կ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆ

 ՏՆՕՐԻՆՈՒԹՅԱՆԸ ՀԱՆՁՆՎՈՂ ԳՈՒՅՔԻ
	N/N 

ը/կ
	Անշարժ գույքի գտնվելու վայրը
	Շենքերի և շինությունների անվանումները
	Շահա

գործման տարե

թիվը
	Գույքի

 ձեռք

բերման տարեթիվը


	Ընդհանուր մակերեսը

/քառ.մ/

նկուղ
	Սկզբնական արժեքը

/հազ.դրամ/
	Մաշվա

ծությունը

/հազ.դրամ/
	Հաշվեկշռա

յին արժեքը

/հազ.դրամ/
	Սեփ. 

      վկայականը
	Հողամասը

հա
	Վիճակը
	Այլ տվյալ

ներ

	1
	2
	3
	4
	5
	6
	7
	8
	9
	10
	11
	12
	13

	1.
	Քաղ. Երևան

Կենտրոն

Ալեք Մանուկյան 11
	լողավազանի հանդերձարաններ
	1963
	1963
	1394.6
	1612940
	241940
	1371000
	22.01.2004թ.

N1647471
/անհատույց

օգտագործում/
	0.547722
	բավար
	

	2.
	
	թենիսի կորտեր
	1963
	1963
	1927.0
	103020
	15450
	87570
	
	
	բավար
	

	3.
	
	թենիսի կորտեր
	1963
	1963
	1940.0
	103020
	15450
	88145
	
	
	բավար
	

	4.
	Քաղ. Երևան

Կենտրոն

Ալեք Մանուկյան 11
	 մասնաշենք

N1
	1957
	1957
	7003.2
	76702819
	11505421
	65197398
	31.05.

2012թ.

N31052012-01-0387

/անհատույց

օգտագործում/
	0.725225
	բավար
	

	5.
	
	Մասնաշենք N2
	1987
	1987
	3742.65
	40991516
	6148729
	34842787
	
	
	բավար
	

	6.
	
	դահլիճ
	1962
	1962
	955.2
	5551537
	832731
	4718806
	
	
	բավար
	

	7.
	
	պահակակետ
	1962
	1962
	14.9
	30415
	4562
	25853
	
	
	բավար
	

	8.
	
	ավտոտնակ
	1962
	1962
	280
	577885
	86683
	491202
	
	
	բավար
	

	9.
	Քաղ. Երևան, Կենտրոն

Եր. Քոչար 3/6


	 սպորտ դահլիճ
	1975
	1975
	1059.2
	4848222
	727233
	4120988
	31.05.

2012թ.

N31052012-01-0384

/անհատույց

օգտագործում/
	0.160578
	Ենթակա է վերանորոգման
	

	10.
	
	սաունա
	1962
	1962
	78.2


	368886
	55333
	313553
	
	
	
	

	11.
	
	պահակակետ
	1962
	1962
	12.1
	52698
	7905
	44794

Ց ՈՒ Ց Ա Կ
«ՀԱՅԱՍՏԱՆԻ ՖԻԶԻԿԱԿԱՆ ԿՈՒԼՏՈՒՐԱՅԻ և ՍՊՈՐՏԻ ՊԵՏԱԿԱՆ ԻՆՍՏԻՏՈՒՏ» ՀԻՄՆԱԴՐԱՄԻՆ ՏՐԱՄԱԴՐՎՈՂ ԳՈՒՅՔԻ
	N/N 

ը/կ
	Անշարժ գույքի գտնվելու վայրը
	Շենքերի և շինությունների անվանումները
	Շահա

գործման տարե

թիվը
	Գույքի

 ձեռք

բերման տարեթիվը


	Ընդհանուր մակերեսը

/քառ.մ/

նկուղ
	Սկզբնական արժեքը

/հազ.դրամ/
	Մաշվա

ծությունը

/հազ.դրամ/
	Հաշվեկշռա

յին արժեքը

/հազ.դրամ/
	Սեփ. 

      վկայականը
	Հողամասը

հա
	Վիճակը
	Այլ տվյալ

ներ

	1
	2
	3
	4
	5
	6
	7
	8
	9
	10
	11
	12
	13

	1.
	Քաղ. Երևան

Կենտրոն

Ալեք Մանուկյան 11
	լողավազանի հանդերձարաններ
	1963
	1963
	1394.6
	1612940
	241940
	1371000
	22.01.2004թ.

N1647471
/անհատույց

օգտագործում/
	0.547722
	բավար
	

	2.
	
	թենիսի կորտեր
	1963
	1963
	1927.0
	103020
	15450
	87570
	
	
	բավար
	

	3.
	
	թենիսի կորտեր
	1963
	1963
	1940.0
	103020
	15450
	88145
	
	
	բավար
	

	4.
	Քաղ. Երևան

Կենտրոն

Ալեք Մանուկյան 11
	 մասնաշենք

N1
	1957
	1957
	7003.2
	76702819
	11505421
	65197398
	31.05.

2012թ.

N31052012-01-0387

/անհատույց

օգտագործում/
	0.725225
	բավար
	

	5.
	
	Մասնաշենք N2
	1987
	1987
	3742.65
	40991516
	6148729
	34842787
	
	
	բավար
	

	6.
	
	դահլիճ
	1962
	1962
	955.2
	5551537
	832731
	4718806
	
	
	բավար
	

	7.
	
	պահակակետ
	1962
	1962
	14.9
	30415
	4562
	25853
	
	
	բավար
	

	8.
	
	ավտոտնակ
	1962
	1962
	280
	577885
	86683
	491202
	
	
	բավար
	

	9.
	Քաղ. Երևան, Կենտրոն

Եր. Քոչար 3/6


	 սպորտ դահլիճ
	1975
	1975
	1059.2
	4848222
	727233
	4120988
	31.05.

2012թ.

N31052012-01-0384

/անհատույց

օգտագործում/
	0.160578
	Ենթակա է վերանորոգման
	

	10.
	
	սաունա
	1962
	1962
	78.2


	368886
	55333
	313553

ՏԵՂԵԿԱՆՔ-ՀԻՄՆԱՎՈՐՈՒՄ

««Ֆիզիկական կուլտուրայի հայկական պետական ինստիտուտ» պետական ոչ առևտրային կազմակերպությունը  «Հայաստանի ֆիզիկական կուլտուրայի և սպորտի պետական ինստիտուտ» հիմնադրամի վերակազմավորելու և գույք տրամադրելու   մասին»  
Հայաստանի Հանրապետության կառավարության որոշման նախագծի վերաբերյալ

ԱՆՀՐԱԺԵՇՏՈՒԹՅՈՒՆԸ

Հանրապետությունում վերջին տարիներին արձանագրված ֆիզիկական կուլտուրայի և սպորտի զարգացման մակարդակը, համաշխարհային մարզական արենայում և օլիմպիական խաղերում ունեցած որոշակի հաջողությունները, Հայաստան՝ պրոֆեսիոնալ սպորտի մուտքն ու զարգացումը որոշ մարզաձևերից (ֆուտբոլ, բռնցքամարտ, թենիս և այլն), Հայաստանի ազգային օլիմպիական կոմիտեի հիմնադրամի արդյունավետ գործունեությունը, օլիմպիական մարզաձևերից բազմաթիվ ազգային ֆեդերացիաների ստեղծումը, որոշակի թվով հասարակական մարզական ակումբների և կազմակերպությունների հիմնումը լրացուցիչ ջանքեր են պահանջում նոր պայմաններում մարզական աշխատաշուկան համալրելու բարձրորակ, գրագետ և բանիմաց ֆիզկուլտուրային բարձրագույն կրթությամբ կադրերով, որոնք տիրապետում են ֆիզկուլտուրային շարժման և մարզական գործունեության համաշխարհային նորագույն գիտական նվաճումների կատարման գործին:

Ներկա պայմաններում անչափ կարևոր է ինստիտուտի շրջանավարտների կողմից մարզական օրենսդրության տիրապետումը, սպորտի պետական մարմին​նե​րի և մարզական հասարակական կազմակերպությունների փոխհա​րա​բերու​թյուն​ների և աշխատանքային գործունեության բովանդակություն​նե​րի հստակեցումը, իրենց իրավունքների և պարտականությունների գիտակ​ցու​մը և դրանց կենսագործումը:

Ներկայումս հանրապետությունում, որպես ֆիզիիկական կուլտուրայի և սպորտի ոլորտի գերակա խնդիր պետք է առանձնացնել ֆիզիկական կուլտուրայի և սպորտի հետագա զարգացման ռազմավարական ծրագրի կենսագործումը և առաջին հերթին Հանրապետության բնակչության ըստ տարիքի, սեռի և բնակավայրի ֆիզիկական պատրաստվածության գնահատման և չափորոշիչների սահմանման ծրագրի մշակումն ու ներդրոմը:

Նշված խնդիրները կարող են լուծվել ֆիզկուլտուրային կրթության, գիտության, խորհրդատվության, գիտական մշակումների ներդրման գործում և զարգացող համակարգի պայմաններում:

Գտնվելով նոր մարտահրավերների և փոփոխություննեի ժամանակա​հատ​վածում, որոնք պայմանավորված են ժղովրդագրական, տեխնոլոգիական, սոցիո​լո​գիական, տնտեսական, մշակութային և մարզական բազմաթիվ գործոններով, ինստիտուտը ջանքեր է գործադրում դիմագրավելու առկա մարտահրավերները, վերագնահատելու իր դերն ւ պատասխանատվությունը հանրապետության բնա​կ​չու​​թյան առողջության ամրապնդման, ֆիզիկապես կոփման, ֆիզիկական կուլտու​րայի զանգվածայնության բարելավման, մարզական աշխատանքների մակար​դա​կի բարձրացման, համաշխարհային մարզական արենայոմ նոր հաջողությունների հասնելու գործում:

ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ

Ֆիզկուլտուրային բարձրագույն կրթության աճող և բազմազանեցվող պահան​ջարկը և մրցակցությունը ինստիտուտից պահանջում են գնահատել, հա​մադրել և անընդհատ մեծացնել իր մրցակցային առավելություններն ու գիտական ներուժը:

Աշխատաշուկայի և հասարակական փոփոխությունների արդյունքում ծագող մարտահրավերները սրում են բուհերի մրցակցությունը, իսկ բարձրագույն կրթու​թյան նոր՝ ուանողակենտրոն համակարգի երևան գալը հասարակական կրթու​թյան պահանջմունքների, աշխատաշուկայի կարիքների և բուհերի կրթական առա​ջարկի միջև խորացող մրցակցությունը ստիպում են ինստիտուտին վերա​փոխ​վել և վերակազմավորվել:

Ինստիտուտի ուսումնափորձնական, գիտատեխնիկական և մարզական գործող բազաները, տարբեր մարզաձևերի դահլիճները, հրաձգարանը, խաղային մարզաձևերի մանեժը, գրադարանը, ամբուլատոիան և այլ կառույցները ի զորու են իրականացնելու ուսումնական գիտական, մարզական, մշակութային բազմաթիվ և բազմաբնույթ գործունեություն:

Ինստիտուտի ամենամյա հանրապետական գիտաժողովին մասնակցում են ոչ միայն հանրապետության բուհերի և այլ ուսումնական հաստատությունների դաախոսներ և սովորողներ, այլև Ռուսաստանի, ԱՊՀ և այլ պետությունների ներկայացուցիչներ, Գիտաժողովի նախօրեին լույս ընծայված գիտական աշխատանքների ժողովածուի նյութերը բարձրագույն որակավորման հանձնաժողովների կողմից ընդունվում են որպես գիտական հեղինակային աշխատանքներ:

Առաջիկա օլիմպիական խաղերին հայաստանցի մարզիկների հաջող մասնակցությունն ապահովելու նպատակով ինստիտուտը մշակում և Հայաստանի ազգային օլիմպիական կոմիտե և տարբեր մարզաձևերի ազգային հավաքական թիմերի մարզչական խորհուրդներին է ներկայացնում Օլիմպիական խաղերի նախապատրաստման հեռանկարային քառամյա ծրագիր, որն այնուհետև հիմք է հանդիսանում յուրաքանչյուր թիմի վերջնական ծրագիրը մշակելու համար:

Ինստիտուտի գիտական կենտրոնը յուրաքանչյուր տարի կազմակերպում է տարբեր մարզաձևերի հավաքական թիմերի անդամների ֆունկցիոնալ վիճակի բժշկա-կենսաբանական հետազոտություններ, որի արդյունքների հիման վրա թիմերի մարզչական խորհուրդները յուրաքանչյուր մարզիկի համար մշակում են մարզումների անհատական շրագրեր` նպատակ ունենալով նրանց ուսումնամարզական պարապմունքները կազմակերպել առավել արդյունավետ:

Ինստիտուտի կողմից կազմակերպվում են տարբեր մարզաձևերի մարզիչների, ինչպես նաև մարզպետարանների, քաղաքապետարանների, ստորաբաժանումների և ՀՀ սպորտի և երիտասարդության հարցերի նախարարության պատասխանատու աշխատողների վերապատրաստման դասընթացներ:

Ինստիտուտը ձեռք է բերել միջազգային լայն ճանաչում, պայմանագրային հարաբերություններ ունի ԱՊՀ և եվրոպական շուրջ 30 սպորտային բուհերի հետ:

Ինստիտուտում ուսանել և ուսանում են Ռուսաստանի, Վրաստանի, Սիրիայի և այլ պետությունների ուսանողներ և ասպիրանտներ:

Ինստիտուտի կողմից կազմակերպվող թվարկված և բազմաթիվ այլ միջոցառումները ապացուցում են, որ ինստիտուտը համալրված է գիտական հզոր ներուժով, ունի ուսումնափորձնական և գիտահետազոտական բավարար բազա, որն առավել ընդլայնելու և որոշ վերափոխումներից հետո կարելի է փորձ կատարել տարածաշրջանում ստեղծելու ֆիզիկական կուլտուրայի և սպորտի ոլորտի արևմտյան տիպի առաջին բուհը:

ԿԱՐԳԱՎՈՐՄԱՆ ՆՊԱՏԱԿԸ

ՀՀ կառավարության 2012 թվականի դեկտեմբերի 20-ի N1624-Ն որոշմամբ «Ֆիզիկական կուլտուրայի հայկական պետական ինստիտուտ» պետական ոչ առևտրային կազմակերպությանը թույլատրվել է իրականացնել սահմանափակ ձեռնարկատիրական գործունեություն բարձրագույն հետբուհական մասնա​գի​տական կրթության կազմակերպման, գիտահետազոտական աշխա​տանքների իրա​կանացման և դրանց արդյուքների առևտրայնացման, խորհրդատվական ծա​ռա​յությունների մատուցման, հրատարակչական գործունեության ծավալման ոլորտ​ներում: Ինստիտուտի ներկա կազմակերպաիրա​վական կարգավիճակը հնա​րա​վորություն չի ընձեռում ներգրավելու արտաքին ներդրողների:

Ինստիտուտի ուսումնագիտական աշխատանքների առավել որակով կազմակերպմանը խոչընդոտում են ֆուտբոլի խաղադաշտի, թենիսի կորտերի, աթլետիկական մարզադաշտի, լողավազանի, փրկարարական ուսումնական համալիրի և մի քանի այլ մարզական բազաների բացակայությունը:

Նշված նմանատիպ հարցերին լուծում տալու նպատակով ճիշտ և արդարացի կլինի ինստիտուտի ՊՈԱԿ կազմակերպաիրավական կարգավիճակը վերակազ​մակերպել հիմնադրամի, նկատի ունենալով նաև հետևյալ հանգամանքները.

ա) վերակազմակերպելու հետևանքով ՊՈԱԿ-ին ամրացված, սակայն ինստիտուտի սեփական միջոցներով ձեռք բերված գույքը սեփականության իրավունքով հիմնադրամին հանձնելու դեպքում ինստիտուտը, որպես հիմնադրամ կունենա լայն հնարավորություն, առավել ճկուն, ազատ, արդյունավետ և շահագրգիռ օգտագործել, տնօրինել և կառավարել այդ գույքը, ներգրավել արտաքին ներդրողների` ի նպաստ կրթության, գիտության և խորհրդատվության հետագա զարգացման: Միաժամանակ զգալիորեն կավելանան հիմնադրամի կողմից պետական բյուջե մուծվող հարկերը և այլ վճարները, այդ թվում` գույքահարկը,

բ) պետությունը կպահպանի նաև հիմնադրամին օգտագործման իրավունքով հանձնված գույքի ճիշտ, նպատակային օգտագործման նկատմամբ հսկողություն իրականացնելու իրավունքը, պահանջելով նաև օրենքով նախատեսված անվճար կրթության ֆինանսավորումը պետական բյուջեից,

գ) հիմնադրամը ինքն է սահմանում ձեռնարկատիրական գործունեության այն տեսակները, որոնցով կարող է զբաղվել, իսկ ՊՈԱԿ-ի դեպքում այդ ցանկը հաստատվում է ՀՀ կառավարության կողմից: Մինչդեռ հասկանալի է, որ ձեռնարկատիրական գործունեության չարդարացված սահմանափակումները չեն նպաստում զարգացման գործընթացին,

դ) անհրաժեշտ է նաև հաշվի առնել այլ պետությունների դրական փորձը, որտեղ բուհերը գործում են հիմնադրամի կարգավիճակով, որով և ապահովում են իրենց ինքնուրույնությունը և ինքնակառավարման սկզբունքները:

Հիմնադրամի կարգավիճակ ձեռք բերելուց հետո նախատեսվում է բացել նոր մասնագիտություններ, ստեղծել մարզական ուղղվածությամբ ավագ դպրոց, մար​զական քոլեջ, նախապատրաստական մեկամյա դասընթացներ, մար​զաառող​ջարարական խմբեր, մարզական կադրերի վերապատրաստման դասըն​թաց​ներ, մարզիկների բժշկակենսաբանական հետազոտությունների կենտրոն, կինեզիոթերապիայի և մերսման կենտրոն, հանրապետության բնակչության ֆիզիկական պատրաստվածության չափորոշիչները սահմանող և դրանց կատար​մանը հետևող աշխատախումբ, ձեռնարկատիրական գործունեության շրջանակ​նե​րում կազմակերպել մարզասարքերի և մարզագույքի, մարզահագուստի և մար​զա​կոշիկի արտադրություն և այլն, որոնց գործունեությունը մեծապես կնպաստի հանրապետության բնակչության առողջության բարելավմանը, ֆիզիկական կուլտուրայի զանգվածայնության աճին, մարզիկների սպորտային վարպետության մակարդակի բարձրացմանը, միջազգային մարզական արենայում հանրապե​տության մարզիկների կողմից բարձր նվաճումների ձեռքբերմանը:

ՏԵՂԵԿԱՆՔ N 1

««Ֆիզիկական կուլտուրայի հայկական պետական ինստիտուտ» պետական ոչ առևտրային կազմակերպությունը  «Հայաստանի ֆիզիկական կուլտուրայի և սպորտի պետական ինստիտուտ» հիմնադրամի վերակազմավորելու և գույք տրամադրելու   մասին»  Հայաստանի Հանրապետության  կառավարության  որոշման նախագծի  ընդունման  կապակցությամբ այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին:

 
««Ֆիզիկական կուլտուրայի հայկական պետական ինստիտուտ» պետական ոչ առևտրային կազմակերպությունը  «Հայաստանի ֆիզիկական կուլտուրայի և սպորտի պետական ինստիտուտ» հիմնադրամի վերակազմավորելու և գույք տրամադրելու   մասին»  Հայաստանի Հանրապետության  կառավարության  որոշման նախագծի  ընդունման  կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն չկա:

ՏԵՂԵԿԱՆՔ N 2

««Ֆիզիկական կուլտուրայի հայկական պետական ինստիտուտ» պետական ոչ առևտրային կազմակերպությունը  «Հայաստանի ֆիզիկական կուլտուրայի և սպորտի պետական ինստիտուտ» հիմնադրամի վերակազմավորելու և գույք տրամադրելու   մասին»  Հայաստանի Հանրապետության  կառավարության  որոշման նախագծի  ընդունման  կապակցությամբ  պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացման կամ նվազեցման մասին
««Ֆիզիկական կուլտուրայի հայկական պետական ինստիտուտ» պետական ոչ առևտրային կազմակերպությունը  «Հայաստանի ֆիզիկական կուլտուրայի և սպորտի պետական ինստիտուտ» հիմնադրամի վերակազմավորելու և գույք տրամադրելու   մասին»  Հայաստանի Հանրապետության  կառավարության  որոշման նախագծի  ընդունման  կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացում կամ նվազեցում  չի սպասվում:
